
							༡ ལྷག་པའི་སྒྲས་བསྟན་པའི་སྤྱོད་པ། ༢ འདུལ་བ། ༣ སོ་ཐར་རྣམ་གསུལ་ལ་རང་གིས་སློབ་པ།

						
							
							༤ ཚུལ་ལྡན། ༥ མདོ་མངོན་མང་ཐོས།

						
					

					
							
							༡༠

						
							
							ལྷག་པའི་སྤྱོད་སོགས་གསུམ་ལ་སློབ་འཇུག་གི་ལྔ་ཕྲུགས།

						
							
							༡ ལྷག་པའི་སྒྲས་བསྟན་པའི་སྤྱོད་པ། ༢ འདུལ་བ། ༣ སོ་ཐར་རྣམ་གསུལ་ལ་གཞན་སློབ་ཏུ་འཇུག་ནུས་པ།

						
							
							༤ ཚུལ་ལྡན། ༥ མདོ་མངོན་མང་ཐོས།

						
					

					
							
							༡༡

						
							
							ཕུན་ཚོགས་གོང་མའི་ལྔ་ཕྲུགས།

						
							
							༡ དད་པ། ༢ ཚུལ་ཁྲིམས། ༣ འདུལ་མང་ཐོས། ༤ གཏོང་བ། ༥ ཤེས་རབ།

						
							
							 

						
					

					
							
							༡༢

						
							
							ཕུན་ཚོགས་འོག་མའི་ལྔ་ཕྲུགས།

						
							
							༡ ཚུལ་ཁྲིམས་ཀྱི་མིང་གིས་བསྟན་པའི་འདུལ་དོན་ཤེས་པའི་ཐོས་པ།  ༢ ཏིང་འཛིན། ༣ ཤེས་རབ། ༤ རྣམ་གྲོལ། ༥ ཤེས་མཐོང་།

						
							
							 

						
					

					
							
							༡༣

						
							
							དྲན་ལྡན་གྱི་ལྔ་ཕྲུགས།

						
							
							༡ དྲན་པ་ཉེར་བཞག་གིས་བསྡུས་པའི་དྲན་པ། 

						
							
							༢ བརྩོན་འགྲུས། ༣ མདོ་མངོན་ཐོས་པའི་ཤེས་རབ། ༤ ཚུལ་ལྡན། ༥ འདུལ་བ་མང་ཐོས།

						
					

					
							
							༡༤

						
							
							ནང་དུ་ཡང་དག་འཇོག་གི་ལྔ་ཕྲུགས།

						
							
							༡ བྱིང་རྒོད་དང་མ་བྲལ་བའི་ནང་དུ་ཡང་དག་གཞག་པ།

						
							
							༢ ནས་ ༤ བར་དྲན་ལྡན་གྱི་ལྔ་ཚན་དང་འདྲ།

						
					

					
							
							༡༥

						
							
							མཉམ་གཞག་གི་ལྔ་ཕྲུགས།

						
							
							༡ བྱིང་རྒོད་དང་བྲལ་བའི་མཉམ་པར་གཞག་པ།

						
							
							༢ ནས་ ༤ བར་དྲན་ལྡན་གྱི་ལྔ་ཚན་དང་འདྲ།

						
					

					
							
							༡༦

						
							
							སློབ་པའི་ལྔ་ཕྲུགས།

						
							
							༡ ཟག་མེད་ཀྱི་ཚུལ་ཁྲིམས། ༢ ཏིང་འཛིན། ༣ ཤེས་མཐོང་ལས་གཞན་པའི་ཤེས་རབ། ༤ རྣམ་གྲོལ། ༥ ཤེས་མཐོང་།

						
							
							 

						
					

					
							
							༡༧

						
							
							མི་སློབ་པའི་ལྔ་ཕྲུགས།

						
							
							༡ ཟག་མེད་ཀྱི་ཚུལ་ཁྲིམས། ༢ ཏིང་འཛིན། ༣ ཤེས་མཐོང་ལས་གཞན་པའི་ཤེས་རབ། ༤ རྣམ་གྲོལ། ༥ ཤེས་མཐོང་།

						
							
							 

						
					

					
							
							༡༨

						
							
							བྱུང་ཤེས་ཀྱི་ལྔ་ཕྲུགས།

						
							
							༡ བྱུང་བ་ཤེས་པ། ༢ བཅས་པ། ༣ རྗེས་བཅས། ༤ བཀག་པ། ༥ གནང་བ་བཅས་མངོན་པར་ཤེས་པ།

						
							
							 

						
					

					
							
							༡༩

						
							
							གཏན་དུ་གནས་འཆའ་བའི་ལྔ་ཕྲུགས།

						
							
							༡ གཞན་ལ་གཏན་དུ་གནས་འཆར་འཇུག་ནུས་པ།

						
							
							༢ བར་གཅོད་ཤེས་པ། ༣ བར་གཅོད་མིན་པ་ཤེས་པ། ༤ དེ་གཉིས་གཞན་ལ་བསྟན་པ། ༥ རྗེས་སུ་སྟོན་པ།

						
					

					
							
							༢༠

						
							
							འཆར་འཇུག་གི་ལྔ་ཕྲུགས།

						
							
							༡ རེ་ཞིག་གི་གནས་འཆར་འཇུག་ནུས་པ།

						
							
							༢ ནས་ ༤ བར་གོང་དང་འདྲ།

						
					

					
							
							༢༡

						
							
							ལྟུང་ཤེས་ཀྱི་ལྔ་ཕྲུགས།

						
							
							༡ ལྟུང་བ། ༢ ལྟུང་བ་མ་ཡིན་པ། ༣ ཡང་བ། ༤ ལྕི་བ་རྣམས་ཤེས་པ། ༥ སོ་ཐར་དང་ལུང་སྡེ་བཞི་བློ་ལ་ཐོན་པ། 

						
							
							 

						
					

				
			

			

			 

			༢༠༡༡།༧།༣༠

		

	
		
			༄༅། །འདུལ་བའི་བརྗེད་བྱང་ཤེལ་གྱི་མེ་ལོང་།

				ཡིད་སྲུབས་གླང་མོའི་རྗེས་འབྲང་བ། །

				འཆལ་ཚུལ་གཉིས་འཐུང་ཚོགས་རྣམས་ལ། །

				བཅས་པའི་ལྕགས་ཀྱུས་བསྡམས་མཛད་པའི། །

				ཐམས་ཅད་མཁྱེན་ལ་ཕྱག་འཚལ་ནས། །

			 

				བསྟན་པའི་གཞི་མ་འདུལ་བ་ཞེས། །

				གང་གི་སྙན་པ་རབ་འབར་བ། །

				སྣ་ཚོགས་ཐོར་བུའི་བརྗེད་བྱང་སྟེ། །

				ཤེལ་གྱི་མེ་ལོང་འདི་ན་བསྐྲུན། །

			 

				སྤང་ལྟུང་ཐུན་མོང་བ་ཞེས་པ་ནི། སྤང་ལྟུང་སུམ་ཅུ་སོགས་ལས་གཉིས་སམ་གསུམ་བཞི་སོགས་དུ་མའི་གཞི་བསམ་པ་སྦྱོར་བ་མཐར་ཐུག་ཅི་རིགས་པའི་ཡན་ལག་ཐུན་མོང་བ་རྣམས་ལུང་སྡེ་བཞིར་དངོས་ཤུགས་སུ་གསུངས་པ་གང་ཡིན་པ་དེ་དག་མདོ་རྩ་བ་འདིར་མདོ་ཚན་བཅུ་བདུན་དུ་བསྡུས་ནས་བསྟན་པའི་དོན་ནོ། །

				དེས་ན་མཚོ་ཊཱིཀ་ཏུ་མདོ་ཚན་བཅུ་བདུན་འཆད་ཚེ། བཅུ་བདུན་པོ་སྤྱིའི་དོན་དང་། སོ་སོའི་དོན་གཉིས་ལས། དང་པོ་ལའང་། ལུང་གང་ལས་བཏུས་པ། དགོས་དོན། བསྡུས་དོན་གསུམ་ཡོད། དང་པོ་ནི། ལུང་གཞི་དང་། ཞུ་བ། རྣམ་འབྱེད་གསུམ་ལས་མདོ་ཚན་བཅུ་བདུན་བཏུས་ཤིང་། མདོར་བསྡུས་སྦྱར་ཚུལ་གྱི་སྒོ་ནས་བསམས་ན། བཅུ་བཞི་པོ་ཕྲན་ཚེགས་ལས་བསྡུས་པར་ཡང་བཞག་གོ །

				གཉིས་པ་དགོས་དོན་ལ་མདོར་བསྡུས་རྟོགས་པར་བྱེད་པ་དང་། ཚིག་ཚོགས་བསྐྱུང་བ་དང་། གཉིས་ཀ་རྟོགས་པའི་དགོས་པ་གསུམ་སྟེ། རྒྱས་པར་གཞུང་ན་གསལ།

				གསུམ་པ་བསྡུས་དོན་ནི། མདོ་ཚན་བཅུ་བདུན་པོ་དུས་འབྲེལ། བདག་འབྲེལ། ཤན་འབྲེལ། ཕྱིར་བཅོས། སྤང་ལྟུང་དང་པོ་གསུམ་དང་འབྲེལ་བ་བཅས་ལྔར་རིམ་བཞིན་བཞི་བཞི་ལྔ་གསུམ་གཅིག་ཏུ་བགོས་སོ། །

				གཉིས་པ་སོ་སོའི་དོན་ལ་གོང་ལྟར་ལྔ་ལས། དུས་འབྲེལ་གྱི་ལྟུང་བ་ལ་སྤྱི་དང་ཡན་ལག་གི་དོན་གཉིས། དང་པོ་ལའང་ལྔ་སྟེ། དུས་འབྲེལ་གྱི་ལྟུང་བའི་མཐར་ཐུག་གི་ཡན་ལག་དེས་ལྟུང་བ་དུ་ལ་ཁྱབ་པ་དང་། ཡན་ལག་རང་གི་ངོ་བོ་དང་། ཡན་ལག་དེ་མ་ཚང་བའི་སེལ་བ་དང་། སེལ་བ་ལ་ལྟུང་བ་ཅིར་འགྱུར་དང་། དེ་ལྟར་འགྱུར་བའི་རྒྱུ་མཚན་བཅས་ལྔ་པོ་འདི་དག་ལས་དང་པོ་མ་གཏོགས་འོག་མ་རྣམས་ལའང་རིགས་འགྲེ་བྱ་ཆོག །

		

	
		
			དགོས་དོན་གྱི་སྐབས་སུ་ཅུང་ཟད་དཔྱད་ན། 

			
					1.	ལས་ལ་ནི་འདས་ན། ཞེས་སོགས་ཀྱི་མདོ་ཆོས་ཅན། སྤང་ལྟུང་ཐུན་མོང་བའི་མདོ་མིན་པར་ཐལ། དེའི་དོན་གང་ཡང་མ་བསྟན་པའི་ཕྱིར། དཔེར་ན། གནས་པ་ལ་ནི་སྦྱོར་བའི་སྣོད་ཉིད་དོ། །ཞེས་པའི་མདོ་ཚན་བཞིན།

					2.	ཡང་དེ་ཆོས་ཅན། ཚིག་ཚོགས་བསྐྱུངས་པའི་དགོས་པ་ཡོད་པར་ཐལ། དེས་གསོ་སྦྱོང་དང་དགག་དབྱེ་གཉིས་ལ་ཉི་མ་མ་ཤར་ཚུན་ལ་ལས་ཆགས་པར་བསྡུས་ཏེ་དངོས་སུ་གསུངས་པའི་ཕྱིར།

					3.	ཞག་བདུན་པ་ལ་ནི་རིགས་མཐུན་པ་ལའོ། །ཞེས་པའི་མདོ་ཚན་ཆོས་ཅན། ཚིག་ཚོགས་བསྐྱུངས་པའི་དགོས་པ་དང་ལྡན་པར་ཐལ། མར་དང་འབྲུ་མར་སྦྲང་རྩི་ཧྭགས་བཅས་ལ་དངོས་སུ་གསུངས་པ་ཚིག་གཅིག་གིས་བསྡུས་པའི་ཕྱིར།

					4.	དགེ་འདུན་གྱི་ཡང་ངོ་། །ཞེས་པའི་མདོ་ཚན་ཆོས་ཅན། ཚིག་ཚོགས་བསྐྱུངས་པའི་དགོས་པ་དང་ལྡན་པར་ཐལ། འབྲལ་བ་གཉིས་ལ་གཞིའི་དངོས་པོ་སྤང་མི་དགོས་པར་དངོས་སུ་གསུངས་པ་ཚིག་གཅིག་གིས་བསྡུས་པའི་ཕྱིར། ཞེས་ཟེར།

			

			དེ་རྣམས་ཀྱི་ལན་རིམ་པ་ལྟར། དང་པོ་ལ་འདོད་ལན་ཐེབས་ཤིང་། དེ་སྤང་ལྟུང་ཐུན་མོང་བའི་མདོ་དངོས་མིན་ཡང་། དུས་འབྲེལ་གྱི་ལྟུང་བའི་སེལ་བ་བསྟན་པའི་ཞར་ལ་གནས་འབྲེལ་གྱི་ལྟུང་བ་རྣམས་ལ་སྦྱོར་ལྟུང་ཡོད་པར་བསྟན་པ་ཡིན་ནོ། །

			གཉིས་པ་ལ་ཁྱབ་པ་མ་གྲུབ་སྟེ། འདིར་ཚིག་ཚོགས་ཞེས་པ་གསུམ་ཡན་ཆད་ལ་བྱ་དགོས་ཏེ། ཆིག་ཚིག །ཉིས་ཚིག །མང་ཚིག་གསུམ་དུ་ཕྱེ་བའི་ཐ་མ་ཉིད་ཡིན་ནོ། །

			གསུམ་པ་ལའང་ཁྱབ་པ་མ་གྲུབ་སྟེ། མར་དང་འབྲུ་མར་སོགས་དངོས་པོ་མི་འདྲ་བ་དུ་མ་ཡོད་ཀྱང་། དེ་དག་གསོག་འཇོག་བྱེད་པ་ཞག་བདུན་པའི་བཅས་པ་གཅིག་གིས་བསྡུས་པའི་ཕྱིར་རོ། །

			བཞི་པ་ལ་མ་ཁྱབ་པ་ནི་གཉིས་པ་དང་མཚུངས་པས་མང་དུ་མི་སྤྲོའོ། ། ༢༠༡༢་༤་༡༥།

			སོ་སོའི་དོན་ལ་ལྔ་ལས། དང་པོ་དུས་དང་འབྲེལ་བའི་ཐུན་མོང་བ།

			གཞན་ཡང་། དུས་འབྲེལ་གྱི་ལྟུང་བའི་མདོ་ཚན་གྱི་གང་སྙམ་ན། ལྟུང་བ་དངོས་གཞི་རྫོགས་པ་ལ་མཚན་མཐའ་འདས་པ་ཡན་ལག་ཏུ་དགོས་པར་སྟོན་པའི་མདོ་ཚན་དངོས་སམ། དེའི་འཕྲོས་དོན་དམིགས་བསལ་དང་བཅས་པ་སྟོན་པའི་མདོ་ཚན་གང་རུང་ལ། དུས་འབྲེལ་གྱི་ལྟུང་བའི་མདོ་ཚན་ཞེས་བྱའམ་སྙམ་མོ། །

			དེ་ལ་མདོ་ཚན་བཞི་ལས། ༼༡༽ ཉིན་མཚན་གྱི་དང་པོ་མ་ཡིན་པ་ལ་ཐ་མ་མ་ཡིན་པ་མེད་པ་ཉིད་དོ། །ཞེས་པའི་མདོ་རྩ་བའི་ཚན་པ་འདིའི་དོན་འགྲེལ་ཚུལ་མི་འདྲ་བ་མང་ཙམ་ཞིག་འབྱུང་སྟེ།

			མཚོ་ཊཱིཀ་༼༡༨༽ལྟར་ན། ཉིན་མཚན་གྱི་དང་པོ་མ་ཡིན་པ་ཞེས་པ་མཚན་མོ་མཐའི་སྐད་ཅིག་མ་ལ་ཟེར་ཞིང་། ཐ་མ་མ་ཡིན་པ་ནི་མཚན་མོ་མཐའི་སྔ་རོལ་གྱི་དུས་རྣམས་ལ་ཟེར་ཏེ། དེ་ལྟར་ན། ཞག་གཅིག་ཏུ་བརྩི་བ་ལ་མཚན་མོ་མཐའི་སྐད་ཅིག་མ་ངེས་བཟུང་དུ་དགོས་ཀྱི། དེའི་སྔ་རོལ་གྱི་དུས་རྣམས་ནི་ཞག་གཅིག་ཏུ་བརྩི་བ་ལ་ངེས་བཟུང་དུ་མི་དགོས་སོ། །ཞེས་པའོ། །

			རིན་ཕྲེང་༼༢༧༢༽ལས་ཀྱང་། དེ་བཞིན་གསུངས་ཏེ། དེ་ལས་མཚན་མོ་མཐའི་སྐད་ཅིག་མ་དེ་ལ་ཐ་མ་སྐད་ཅིག་མ་གཅིག་པུ་མིན་པ་སྟེ་མ་གཏོགས་པ། དེའི་མདུན་རོལ་གྱི་དུས་རྣམས་ཞག་ཏུ་མེད་པ་ཡིན་ཏེ། ཞག་ཏུ་མི་བརྩི་བའི་ཕྱིར་རོ། །དེས་ན་དེ་ཁོ་ན་ཞག་ཏུ་བརྩི་སྟེ། ཞེས་སོ། །

			བླ་མ་རྗེ་བཙུན་པ་ལྟར་ན། ༼ཐལ་འགྱུར་བའི་ཆོས་སྐད་བཞིན་༽གདགས་གཞི་ཉིན་མཚན་གྱི་དང་པོ་མ་ཡིན་པ་ལ་བཏགས་ཆོས་ཐ་མ་ཞེས་བཏགས་ཤིང་། དེ་ལ་མ་ལྟོས་པར་ལྟུང་བ་དངོས་གཞི་མི་རྫོགས་ཞེས་པ་སྟེ། འདུལ་བའི་སྤྱི་དོན་༼༡༥༢༽ལས། ཉིན་མཚན་གྱི་དང་པོ་མ་ཡིན་པ་ནི། མཚན་མོ་མཐའི་སྐད་ཅིག་མ་ཡིན་ལ། དེ་མ་ཡིན་པ་མེད་པ་ནི། དེ་ལ་མ་ལྟོས་པར་ཞག་བཅུ་འཆང་སྤང་སོགས་ཀྱི་ལྟུང་བ་འབྱུང་ཞེས་སྦྱོར། ཞེས་གསུངས། དེ་ལྟར་ན། ཉིན་མཚན་གྱི་དང་པོ་མ་ཡིན་པ་ལ་ཐ་མ། ཞེས་ཡར་བཅད་དགོས་པ་འདྲའོ། །

			འགྱུར་མི་འདྲ་བ་གཞན་ཡང་། འགྲེལ་ཆུང་དུ་དྲངས་པའི་མདོ་རྩ་བ་ལས། སྔ་མ་མེད་པའི་ཞག་ལ་ནི་ཐ་མ་མ་ཡིན་པ་མེད་པ་ཉིད་དོ། །ཞེས་འབྱུང་བ་ཤིན་ཏུ་ལེགས་ཚུལ་མཚོ་ཊཱིཀ་ཏུ་གསུངས་ཏེ། དེའང་སྔ་མ་མེད་པའི་ཞག་ནི། ཞག་བཅུ་འཆང་སྤང་དང། ཞག་གཅིག་འབྲལ་སྤང་སོགས་ཀྱི་ཞག་གྲངས་དང་པོ་ལ་ཟེར་ཞིང་། དེ་ལ་ནི་མཚན་མོ་མཐའི་སྐད་ཅིག་མ་མ་གཏོགས་མེད་དོ་ཞེས་པ་ཡིན་ཏེ། དེ་ལྟར་ན། མདོ་ཚན་འདི་ནི་ཞག་གྲངས་དང་པོ་ངོས་འཛིན་གྱི་གཞུང་ཡིན་ནོ། །

			གཞན་ཡང་། མཚོ་ཊཱིཀ་༼༡༩༽ལས། མདོ་དང་པོ་འདི་ལ། བླ་མ་རྣམས་ནི། ཆོས་གོས་ཞག་བཅུ་འཆང་བ་ལྟ་བུའི་ཞག་གྲངས་ཐ་མའི་ཉིན་མཚན་གྱི་དང་པོ་མ་ཡིན་པ་སྟེ། མཐའི་སྐད་ཅིག་མཐར་ཐུག་གི་ཡན་ལག་ཡིན་ལ། ཐ་མ་མ་ཡིན་པ་སྟེ་ཐུན་ཚོད་སྔ་མ་རྣམས་ནི། མཐར་ཐུག་གི་ཡན་ལག་ཏུ་མེད་པ་ཉིད་དོ། །ཞེས་ཀྱང་འཆད་དོ། །ཞེས་འགྲེལ་ཚུལ་མི་འདྲ་བ་གཞན་ཞིག་ཀྱང་གསུངས་སོ། །

			ཡང་། པཎ་ཆེན་བདེ་ལེགས་ཉི་མའི་འདུལ་བའི་སྤྱི་དོན་གྱི་པར་མ་འགར་༼༢༥༡༽ མཚན་མོའི་མཐར་ལྟུང་བྱེད་དུ་འགྱུར་བ། སྐྱ་རེངས་ཤར་བ་ན་ལྟུང་བྱེད་དུ་འགྱུར་བ་ལ་བྱེད། ཅེས་སོགས་འདས་མ་འོངས་ཀྱི་ཁྱད་པར་མེད་པར་འབྱུང་བ་ཞུ་དག་པས་ནོར་རམ་སྙམ་སྟེ། མཚན་མོའི་མཐར་ལྟུང་བྱེད་དུ་འགྱུར་བ་ནི་རྒྱུ་ཡིན་ལ། སྐྱེ་རེངས་ཤར་བ་ན་ལྟུང་བྱེད་དུ་གྱུར་ཟིན་པ་ནི། འབྲས་བུ་ཡིན་པས། ཕྱི་མ་ལ་འདས་ཚིག་སྦྱར་དགོས་པ་སོགས་གཟབ་དགོས་པ་མང་ངོ་། །

			༼༢༽ གལ་ཏེ་མཚན་མོ་མཐའི་སྐད་ཅིག་མའི་སྔ་རོལ་གྱི་དུས་རྣམས་མཐར་ཐུག་གི་ཡན་ལག་མིན་ན། དེའི་སྔ་རོལ་གྱི་དུས་རྣམས་ལ་ལྟུང་བ་གཏན་ནས་མི་སྐྱེའམ་སྙམ་ན། མདོ་ཚན་གཉིས་པ། གནས་པ་ལ་ནི་སྦྱོར་བའི་སྣོད་ཉིད་དོ། །ཞེས་པ་ཞར་བྱུང་གི་ཚུལ་དུ་གསུངས་ཏེ། དུས་འབྲེལ་གྱི་ལྟུང་བ་བཅོ་ལྔ་ལས་གནས་འབྲེལ་གྱི་ལྟུང་བ་བདུན་པོ་ལ་དེའི་སྔ་རོལ་ཏུ་སྦྱོར་བའི་ལྟུང་བ་ཡོད་ཅིང་། གཞན་རྣམས་ལ་མེད་དེ། རིམ་བཞིན་ལྟུང་བ་རྣམ་གཞག་གི་སྦྱོར་ལྟུང་གི་བཅས་པ་ཡོད་པ་དང་མེད་པའི་ཕྱིར་རོ། །ཡང་ན་རྟགས་རིམ་བཞིན། མ་གནང་ཚད་བཟུང་ཡིན་པའི་ཕྱིར་དང་། གནང་ལ་ཚད་བཟུང་ཡིན་པའི་ཕྱིར་རོ། །ཞེས་རིན་ཕྲེང་ལྟར་བྱའོ། །

			༼༣༽ གལ་ཏེ་མཚན་མོ་མཐའི་སྐད་ཅིག་མ་ལྟུང་བ་རྫོགས་པའི་མཐར་ཐུག་གི་ཡན་ལག་ཡིན་ན། ལྟུང་བ་དངོས་གཞི་རྫོགས་པའི་དུས་གང་ཡིན་སྙམ་པ་ལ། མདོ་ཚན་གསུམ་པ། དེའི་དང་པོ་ནི་སྐྱ་རེངས་དང་པོ་དེའོ། །ཞེས་པ་གསུངས་ཏེ། སྤྱིར་ལུང་རྣམ་འབྱེད་ལས། འཆང་འབྲལ་ལ་སོགས་པ་རྣམས་ཀྱི་སྐབས་སུ་སྐྱ་རེངས་ཤར་ན། ཞེས་སྤྱི་ཙམ་དུ་གསུངས་པ་མ་གཏོགས་སྐྱ་རེངས་ཐོག་མཐའ་བར་གསུམ་གང་ལ་ལྟུང་བ་ཐོག་མར་སྐྱེ་བའི་གསལ་ཁ་མ་མཛད་མོད། སྒོ་གཏན་གྱི་བསླབ་པའི་གཞི་ལས། སྐྱ་རེངས་ཐ་མ་ཤར་དུས་རྒྱལ་པོའི་ཕོ་བྲང་དུ་འགྲོ་བའི་ལྟུང་བ་ཁེགས་པར་གསུངས་པས། སྐྱ་རེངས་ལ་དུ་མ་ཡོད་པར་གྲུབ་ལ། སྐྱ་རེངས་ཤར་བ་དང་སྐྱ་རེངས་དང་པོ་ཤར་བ་དུས་མཉམ་པས་ན། སྐྱ་རེངས་ཤར་བའི་ཚེ་ལྟུང་བ་དངོས་གཞི་རྫོགས་པར་གསུངས་པའང་སྐྱ་རེངས་དང་པོ་ཤར་བའི་ཚེ་ལྟུང་བ་སྐྱེས་པར་གཞག་དགོས་ཞེས་པའི་དོན་ནོ། །འདི་ལ་འགྲེལ་ཚུལ་མི་འདྲ་བ་གཞན་འདུག་ཀྱང། མི་བདེ་བར་མ་ཟད། གཟབ་སྟེ་ཉན་པ་ན་གོ་རྒྱུ་ཇེ་ཆུང་ནས་གཏན་མེད་དུ་འགྲོ་བའང་སྣང་ངོ་། །

			དོགས་པ་ལ། འོ་ན། སྐྱ་རེངས་བར་པ་ཤར་ཚེ་རྒྱལ་པོའི་ཕོ་བྲང་དུ་འཛུལ་བའི་དགེ་སློང་དེ་ལ་སྐབས་དེར་རྒྱལ་པོའི་ཕོ་བྲང་དུ་འགྲོ་བའི་ལྟུང་བྱེད་སྐྱེའམ་མི་སྐྱེ། ཕྱི་མ་ལྟར་ན། དེའི་ལྟུང་བ་ཁེགས་དུས་ཀྱང་སྐྱ་རེངས་ཐ་མ་མིན་པར་འགྱུར་ལ། སྔ་མ་ལྟར་ན། མཚན་མཐའ་འདས་པ་ཡན་ལག་ཏུ་མི་དགོས་པར་འགྱུར་རོ་ཞེ་ན། དེའི་ཚེ་རྒྱལ་པོའི་ཕོ་བྲང་དུ་འགྲོ་བའི་ལྟུང་བ་ནི་དངོས་གཞི་རྫོགས་པར་སྐྱེ་བ་འོག་ཏུ་དེ་ལ་མུ་བཞི་བརྩིས་འདུག་པས་ཤེས་སོ། །

			དུས་འབྲེལ་གྱི་ལྟུང་བ་ ༡༥ གསུངས་ཤིང་། འཆབ་ཕམ་སོགས་བཞི་ལ་མདོར་བསྡུས་སྦྱར་བར་རྨ་སྡོམ་དུ་གསུངས་ཀྱང་། དཔྱད་པར་བྱ་བ་འདི་ཡོད་དེ། དངོས་ཤུགས་སུ་གསུངས་པ་ལུང་ལ་བྱས་ན་ནི། འཆབ་ཕམ་དང་མཚན་འབྲལ་གཉིས་ལུང་ལས་དངོས་སུ་གསུངས་པ་མཚོ་ཊཱིཀ་༼༦དང་༡༠༽ན་གསལ་ཞིང་། ཊཱིཀྐ་ལས་དངོས་ཤུགས་སུ་བསྟན་ཚུལ་ལ་ཡིན་ཞེ་ན་ནི། དེ་བས་ཀྱང་མ་འབྲེལ་ཏེ། མདོ་རྩ་བའི། ཉིན་མཚན་གྱི་དང་པོ། ཞེས་སོགས་ཀྱི་མདོ་ཚན་འདིས་དངོས་བསྟན་དང་མདོར་བསྡུས་སྦྱར་ཚུལ་བཤད་པ་ཡིན་པའི་ཕྱིར་རོ། །

			དེས་ན་རྨ་སྡོམ་ལས། ཤུགས་བསྟན་༼བསྔོས་གཉིས་༽༼སྔ་གཉིས་༽འཆབ་ཕམ་རེག་ལྟུང་བཞི། །ཞེས་པ་འདི་ནི། མཚོ་ཊཱིཀ་གཞིར་བཞག་ཚེ་ཤིན་ཏུ་དཀའ་བར་མ་ཟད། རིགས་པས་འཐད་དཀའ་སྟེ། ཕའི་རྣམ་འབྱེད་ཀྱི་ཤུགས་བསྟན་དུ་བྱེད་ཚེ། དེ་བཞི་ལས་མི་ཚད་པར། མཚོ་ཊཱིཀ་༼༦༽ལས། གནོད་འགྱུར་སྤོང་བ་ལ་སོགས་པ། ཞེས་དང་། ༼༡༠༽ མཚན་མོ་འབྲལ་བ་ལ་སོགས་པ་ཁ་ཅིག་ལ། ཞེས་དང་། དེ་དག་གི་གནད་ཀྱིས་གནས་མེད་ཀྱི་ཉེས་པ་ལ་སོགས་པ་རྣམས་ལ་ཡང་སྦྱར་རོ། །ཞེས་གསུངས་པ་ལྟར་མང་དུ་ཡོད་པའི་ཕྱིར།

			གཞན་ཡང་། ཤུགས་བསྟན་སྔ་གཉིས། ཞེས་དགོངས་པ་ལེན་ཚུལ་ཡང་འདུག་སྟེ། དེ་དག་གིས་ནི། གནོད་འགྱུར་སྤོང་བ་གསུམ་གྱི་སྔ་མ་གཉིས། ཞེས་འདོད་ཀྱང་འཐད་དཀའ་སྟེ། དེ་གསུམ་ཀ་མདོར་བསྡུས་སྦྱར་དགོས་ན་དགོས་མཉམ་དང་། ཤུགས་སུ་བསྟན་ན་བསྟན་མཉམ་ཡིན་པས་སོ། །

				ཡང་། ཤུགས་བསྟན་སྔས་གཉིས། ཞེས་བརྟད་བྱུང་བགོ་སྔ་དང་། རས་ཆེན་བཙལ་སྔ་གཉིས་ལ་བྱ་བར་བཞེད་པའང་ཅུང་ཟད་གྲགས་ཆེའང་འཐད་དཀའ་སྟེ། དེ་གཉིས་ཀྱི་ལྟུང་བ་དངོས་གཞི་རྫོགས་པ་ལ་མཚན་མཐའ་ཡན་ལག་ཏུ་དགོས་ཚུལ་ངོ་ཏི་ལས་མི་གསལ་བའི་ཕྱིར་རོ། །དེས་ན་སྡོམ་རང་ལ་སྐྱོན་ཆགས་པ་མིན་ནམ་སྙམ། ༢༠༡༢་༡༠་༢༣།

			༼༤༽ འོ་ན། དུས་འབྲེལ་གྱི་ལྟུང་བ་ཀུན་གྱི་དངོས་གཞི་རྫོགས་དུས་སྐྱ་རེངས་དང་པོ་ཤར་བ་ལ་བྱེད་དམ་ཞེ་ན། མདོ་ཚན་བཞི་པ། ལས་ལ་ནི་འདས་ན་ཉི་མ་ཤར་བའི་འོ། །ཞེས་པའི་དམིགས་བསལ་གྱི་མདོ་གསུངས་སོ། །

			དེའང་སྤྱིར་ཉིན་མཚན་གྱི་མདོ་སྐྱ་རེངས་དང་པོ་ནས་བཟུང་ཡང་། གསོ་སྦྱོང་དང་དགག་དབྱེ་ལ་སོགས་པ་ཚེས་གྲངས་ངེས་པ་དང་འབྲེལ་བ་རྣམས་ལ་ནི། ཉི་མ་ཤར་བ་ན་ཉིན་མཚན་གྱི་དང་པོར་འཛིན་པའི་དམིགས་བསལ་ཡང་ཡོད་དོ། །ཞེས་བསྟན་ཏོ། ། ༢༠༡༢་༤་༡༨།

			ཉིན་ཞག་འཕོས་མཚམས་བཤད་སྐབས་མཚོ་ཊཱིཀ་༼༢༥༽ལས། ཉིན་ཞག་གཅིག་ལ་ཆུ་ཚོད་དྲུག་ཅུ་ཡོད་པ་ཕྲན་ཚེགས་ཀྱི་འགྲེལ་པ་དང་མཛོད་འགྲེལ་དྲངས་ཏེ་བསྒྲུབས་པས། དེ་ལྟར་ན་འདུལ་བའི་ལུགས་ཀྱི་ཆུ་ཚོད་རེ་ལ་རྒྱལ་སྤྱིའི་ཆུ་ཚོད་ཀྱི་སྐར་མ་ ༢༤ རེ་ཡོད་དོ། །

		

	
		
			གཉིས་པ་བདག་པོ་དང་འབྲེལ་བའི་ཐུན་མོང་བ།

			ལྟུང་བ་གང་ལས་འབྱུང་བའི་གཞིའི་དངོས་པོ་རང་གིས་བདག་ཏུ་བཟུང་བ་དང་འབྲེལ་བའི་ལྟུང་བ་རྣམས་ཀྱི་ཡན་ལག་ཐུན་མོང་བ་སྟེ། དེ་ལྟར་བསྟན་པའི་མདོ་ཚན་ལ་བཞི་ཡོད་དོ། །

			
					1.	སྤང་བ་ལ་ནི་འདུ་ཤེས་ལས་གཙོ་ཆེར་རང་གི་ཉིད་དོ། །ཞེས་པས་ནི་བདག་འབྲེལ་གྱི་ལྟུང་བ་རྣམས་ཀྱི་གཞི་དང་བསམ་པའི་ཡན་ལག་བསྟན་ཏེ། བདག་འབྲེལ་གྱི་སྤང་བའི་ལྟུང་བ་རྣམས་ལ་ནི་གཞིའི་ཡན་ལག་རང་གི་ཡིན་པ་དང་། བསམ་པའི་ཡན་ལག་རང་གིའོ་སྙམ་པའི་འདུ་ཤེས་ཏེ། དེ་གཉིས་ལས་འདུ་ཤེས་གཙོ་ཆེ་ཞེས་བསྟན་ཏོ། །འདུ་ཤེས་གཙོ་ཆེ་ཚུལ་ཡང་མཚོ་ཊཱིཀ་༼༣༣༽ལས། དོན་པས་འདུ་ཤེས་སྟོབས་ཆེ་བ་སྟེ། དོན་ལ་ལྟུང་བྱེད་ཀྱི་གཞི་མ་ཡིན་ཡང་། འདུ་ཤེས་ཀྱིས་ལྟུང་བ་བསྐྱེད་པའི་གཞིར་བཟུང་ན། ལྟུང་བ་ན་སྨད་ཙམ་ཞིག་བསྐྱེད་པར་ནུས་ལ། བཟློག་པ་ལ་ལྟུང་མེད་དུ་འགྱུར་བས་སོ། །ཞེས་གསུངས།

			

			འདིར་བདག་འབྲེལ་གྱི་ལྟུང་བ་བཅོ་བརྒྱད་བགྲངས་ཚུལ་ལ་མཚོ་ཊཱིཀ་དང་རིན་ཕྲེང་གཉིས་མི་མཐུན་ཏེ། འཁྲུར་འཇུག་དང་འཐག་བསྐྱེད་གཉིས་བགྲངས་མ་བགྲངས་ཡོད་ཅིང་། དེའི་རྒྱུ་མཚན་ཡང་ལྟུང་བ་གང་ལས་འབྱུང་བའི་གཞིའི་དངོས་པོ་ངོས་འཛིན་མཛད་ཚུལ་མི་མཐུན་པས་ཡིན་ནམ་སྙམ་སྟེ། དཔེར་ན། རས་ཁྲུ་གང་སྦྱིན་བདག་གིས་དགེ་སློང་ལ་བསྔོས་ཤིང་ཕུལ་བ་ལ། དགེ་སློང་གིས་དེའི་སྟེང་དུ་ཁྲུ་ཕྱེད་བསྣན་དུ་འཇུག་པའི་ཚེ། མཚོ་ཊཱིཀ་ལྟར་ན། ཁྲུ་གང་པོ་ནི་བདག་གི་ཡིན་ཡང་དེ་ལ་ལྟུང་མེད་དང་། ཁྲུ་ཕྱེད་དེ་ལྟུང་བ་འབྱུང་བའི་གཞི་ཡིན་ཡང་། བདག་འབྲེལ་མིན་པས། དེའི་ལྟུང་བ་དེ་བདག་འབྲེལ་གྱི་ལྟུང་བ་མ་ཡིན་ནོ། །རིན་ཕྲེང་ལྟར་ན། ཁྲུ་གང་པོ་ཉིད་ལྟུང་བ་གང་ལས་འབྱུང་བའི་གཞིའི་དངོས་པོར་འཇོག་པས། དེ་བདག་འབྲེལ་གྱི་ལྟུང་བ་ཡིན་ཞེས་སྨྲ་དགོས་སམ་སྙམ་པས། རྣམ་དཔྱོད་ཅན་རྣམས་ཀྱིས་བརྟག་པར་བྱའོ། །

			
					2.	གལ་ཏེ་བདག་འབྲེལ་གྱི་ལྟུང་བའི་གཞིའི་ཡན་ལག་རང་གི་ཡིན་པ་ཞིག་དགོས་ན། རང་གི་ཡོ་བྱད་གཞན་ལ་བསྔོས་པའི་ཚེ་ཅིར་འགྱུར་ཞེ་ན། དེ་ནི་བསྔོས་པ་ཉིད་ན་བྲལ་བ་ཉིད་དོ། །ཞེས་པའི་མདོ་ཚན་གསུངས་ཏེ། རང་གི་ཡོ་བྱད་བསམ་པ་ཐག་པ་ནས་གཞན་ལ་བསྔོས་ན། རང་གི་ཡིན་པ་དང་བྲལ་བས། དེ་འཆང་བ་སོགས་ལ་ཉེས་པ་མེད་དོ་ཞེས་བསྟན། 

					3.	རབ་ཏུ་བྱུང་བའི་དོན་དུ་ངེས་པར་བྱས་པ་ཡང་དེ་ཉིད་དོ། །ཞེས་པའི་མདོ་ཚན་འདིས་ནི། རབ་བྱུང་གཞན་ལ་སྦྱིན་པར་ངེས་པར་བྱས་པ་ཡིན་ནའང་ཡོ་བྱད་དེ་ལ་ཉེས་པ་མི་འབྱུང་བར་བསྟན་ལ། མདོ་ཚན་གོང་མ་དང་འདི་གཉིས་ལ་ཟློས་སྐྱོན་མེད་པ་ནི། སྦྱིན་ཡུལ་ཁྱབ་ཆེ་ཆུང་སྟེ། སྔ་མ་ནི་སྐྱ་སེར་ཅི་རིགས་དང་། འདི་ནི་རབ་བྱུང་ཁོ་ན་ལ་སྦྱིན་པའི་ཁྱད་པར་གྱིས་ཡིན་པར་གསུངས།

					4.	གཞན་ཡང་། ཆོས་གོས་ལས་ཀྱང་རྣམ་པར་བརྟགས་ནའོ། །ཞེས་པའི་མདོ་ཚན་འདིས། ཡོ་བྱད་འདི་ནི་གང་ཟག་ཆེ་གེ་མོའི་ཡིན་སྙམ་དུ་རྣམ་པར་བརྟགས་པ་ཡིན་ན། ཡོ་བྱད་དེ་ལ་བརྟེན་པའི་ཉེས་པ་མི་འབྱུང་བར་བསྟན་ཏེ། རྣམ་པར་བརྟགས་ཚུལ་ཡང་རིན་ཕྲེང་ལས་འབྱུང་ངོ་། །

			

			འདི་གོང་མ་གཉིས་དང་མི་འདྲ་བ་ནི། རང་གི་གོས་ལྷག་པོའམ་འཚོ་བར་མཁོ་བའི་ཡོ་བྱད་དག་གཞན་ལ་བསྔོས་པ་གང་ཟག་གཞན་ཞིག་ལ་དངོས་སུ་གོ་བར་བྱ་དགོས་པ་འདྲ་སྟེ། རྣམ་བརྟགས་ཀྱི་ཆོ་གས་ཤེས་སོ། །དཔྱད། ༢༠༡༢་༤་༢༡།

			འདིར་བདག་འབྲེལ་གྱི་ལྟུང་བའི་སེལ་བ་ལ་གསུམ་ཡོད་པའི་གཞན་གྱི་ལ་གཞན་གྱིར་ཤེས་པའི་ཚེ། མཚོ་ཊཱིཀ་ལས། འཆང་གཉིས་འཕྱིས་གཉིས་ཟླ་འཇོག་སྟེ་ལྔ་ལ་ལྟུང་བ་མེད་པ་ནི། ཞུ་བ་རྣམ་འབྱེད་གཉིས་ཀྱིས་དང་། དགག་བྱ་མེད་པའི་རིགས་པ་བཅས་ཀྱིས་བསྒྲུབས་སོ། །

			རིན་ཕྲེང་༼༢༧༥༽ལས། ལྟུང་བ་མེད་ཅེས་པ་ཡང་འཆང་རྣམ་གཉིས། འཕྱིས་རྣམ་གཉིས། འཇོག་རྣམ་གཉིས། མཐོ་གང་སྟེ་བདུན་ལ་དགག་བྱ་ཅི་ཡང་མེད་པའི་ཕྱིར་ལྟུང་བ་མེད་ལ། ཞེས་གསུངས། མཚོ་ཊཱིཀ་༼༣༠༽ཏུ། མཐོ་གང་གི་སྤང་བའི་ཞུ་བ་ལས་ཉེས་བྱས་སུ་གསུངས་པ་དྲངས་ཏེ། མཐོ་གང་ལ་ལྟུང་བ་ན་སྨད་དུ་འགྱུར་བར་བསྒྲུབས་ཤིང་། གསོག་འཇོག་ལ་རྒྱ་འདུལ་འཛིན་གྱིས་ཉེས་མེད་དུ་བཞེད་པ་དང་། ཤ་མི་སོགས་ཀྱིས་ཉེས་བྱས་སུ་གསུངས་ཀྱང་། མཚོ་ཊཱིཀ་རང་ལུགས་ལ་བསྙེན་པར་རྫོགས་མ་རྫོགས་ཀྱི་གང་ཟག་གཞན་ལ་དབང་བ་གཉིས་རིམ་བཞིན་ཉེས་བྱས་ཡོད་པ་དང་མེད་པའི་ཁྱད་པར་རིགས་པས་བསྒྲུབས་སོ། །

			དེས་ན་གསོག་འཇོག་ལ་ཉེས་པ་ཡོད་མེད་རིགས་པས་བསྒྲུབས་པ་མ་གཏོགས་ལུང་གསལ་ཁ་མེད་པ་འདྲ་བས། བླ་མ་གོང་མ་སོ་སོའི་བཞེད་པ་མི་འདྲ་བའི་དབང་གིས་མཚོ་ཊཱིཀ་རིན་ཕྲེང་གཉིས་མི་མཐུན་པ་བྱུང་ངོ་། །

		

	
		
			གསུམ་པ་ཤན་འབྲེལ་གྱི་ལྟུང་བའི་ཐུན་མོང་བ།

			གོང་གི་མདོ་ཚན་གསུམ་གྱིས་ཉེས་པ་མི་འབྱུང་བར་བསྟན་པ་དེ་ལྟར་ན། ཤན་གྱི་ལྟུང་བ་ཡང་སྐྱེའམ་མི་སྐྱེ་ཞེ་ན། ཤན་འབྲེལ་གྱི་མདོ་ཚན་འདི་རྣམས་བྱུང་།

			
					1.	འདི་ལ་རྗེས་སུ་ཞུགས་པ་ཉིད་ཀྱང་ཉམས་པ་ཡིན་ནོ། །བསྔོས་པའི་རྣམ་པར་བརྟགས་པ་འདི་ལ་རང་སྟོབས་ཀྱི་ལྟུང་བ་མེད་པར་མ་ཟད། རྗེས་ཞུགས་ཀྱི་ཤན་ལྟུང་ཡང་ཉམས་པ་ཡིན་ནོ། །ཞེས་པའོ། །

					2.	རང་བཞིན་ལས་ཉམས་ན་ཡང་ངོ་། །ཞེས་པ་ནི། དགེ་སློང་དེ་བར་སྐབས་སུ་ཤེས་པ་རང་བཞིན་དུ་གནས་པ་ལས་ཉམས་ན་ཡང་། རང་སྟོབས་དང་ཤན་སྟོབས་ཀྱི་ལྟུང་བ་གང་ཡང་མེད་དེ། དེ་བཅས་པའི་རྟེན་མ་ཡིན་པར་གྱུར་པས་སོ། །ཞེས་བསྟན།

					3.	རྣམ་བརྟགས་སོགས་བྱས་པ་ལ་ལྟུང་བ་མེད་པ་དེ་ལྟར་ཡིན་མོད། རྣམ་བརྟགས་དང་བྱིན་རླབས་མ་བྱས་པའི་གོས་ལྷུང་སོགས་ལ་ཅིར་འགྱུར་སྙམ་ན། དེ་ཡོད་ན་དངོས་པོ་དེ་ལྟ་བུ་གཞན་ལའང་འབྱུང་བ་ཉིད་དོ། །ཞེས་པས་གོས་ལྷུང་བྱིན་གྱིས་མ་བརླབས་པ་དེ་ཡོད་ན། ཕྱིས་རྙེད་ཀྱི་དངོས་པོ་བཅས་པ་རིགས་མཐུན་དེ་ལྟ་བུ་གཞན་ལ་ཡང་ཤན་ལྟུང་འབྱུང་བ་ཉིད་ཡིན་ཞེས་བསྟན། 

					4.	དེ་བཞིན་དུ། ཞག་བདུན་པ་ལ་ནི་རིགས་མཐུན་པ་ལའོ། །ཞེས་པས་ཀྱང་སྨན་ཞག་བདུན་པ་ལྟ་བུ་གཞི་རིགས་མཐུན་པ་དག་ལས་བྱིན་རླབས་ཕྱིས་བརྒྱབ་པ་ལ་ཤན་ལྟུང་འབྱུང་བར་བསྟན།

					5.	དེ་ལྟར་མདོ་ཚན་བཞི་ལས་དང་པོ་གཉིས་ཀྱིས་ཤན་ལྟུང་མི་འབྱུང་བའི་ཚུལ་དང་། ཕྱི་མ་གཉིས་ཀྱིས་ཞག་ཤན་འབྱུང་ཚུལ་བསྟན་ཟིན་ལ། འོ་ན་སྤང་ཤན་ཇི་ལྟར་འབྱུང་ཞེ་ན། ལྟུང་བ་དེ་ཡོད་ན། ཡོ་བྱད་ཙམ་བདག་གིར་བྱས་པ་ལ་སྤང་བ་ཉིད་དོ། །ཞེས་པའི་མདོ་ཚན་འདི་གསུངས་ཏེ། དེའང་སྤང་ལྟུང་དངོས་གཞིའི་ལྟུང་བ་དེ་ཡོད་ན། དེ་རྡེག་བྱེད་ཡིན་པས། དེས་ཕྱིས་རྙེད་ཀྱི་ཡོ་བྱད་རིགས་མཐུན་མི་མཐུན་བདག་གིར་བྱས་པ་རྣམས་ལ་སྤང་ཤན་བརྡེགས་ཏེ་སྤང་དགོས་པ་ཉིད་ཡིན་ཞེས་བསྟན།

			

			འདིར་ཅུང་ཟད་དཔྱད་ན། སྤྱིར་ཤན་ཞེས་པ་ནི། གཞན་གྱི་ཉེས་པ་གཞན་ལ་གོས་པའི་ཚུལ་དུ་བཅས་པའི་ཉེས་པ་ལ་ཟེར་ཞིང་། དེ་ལ་ཞག་ཤན་དང་སྤང་ཤན་གཉིས་ཡོད། འདི་གཉིས་ལ་རིམ་པ་བཞིན་རིན་ཕྲེང་ལས་རྫས་ཤན་དང་ལྟུང་ཤན་གྱི་ཐ་སྙད་མཛད་དོ། །

			དེའང་མཚོ་ཊཱིཀ་ལྟར་ན། གོས་ལྷུང་གཉིས་ཀྱི་རྡེག་བྱེད་ཡིན་ན། བྱིན་རླབས་དང་མི་ལྡན་པས་ཁྱབ་ཅིང་། བརྡེག་བྱ་བྱིན་རླབས་ཡོད་མེད་ཀྱིས་ཁྱད་ཅན་ཡིན་མིན་གཉིས་སུ་ཕྱེ་བ་ཡིན་ནོ། །སྨན་ཞག་བདུན་པ་ལ་ནི་བརྡེག་བྱ་རྡེག་བྱེད་གཉིས་ཀ་ལ་བྱིན་རླབས་དང་ལྡན་པས་ཁྱབ་པས། ཁྱད་པར་ཅན་ཁོ་ན་ཡིན་ཞིང་། རྙེད་དུས་ལ་ཡང་སྔ་ཕྱི་བར་གསུམ་གྱི་ཁྱད་པར་མེད་མོད། བྱིན་རླབས་བརྒྱབ་སྔ་ཕྱིའི་དབང་གིས་བརྡེག་བྱ་རྡེག་བྱེད་ཀྱི་ཁྱད་པར་འབྱེད་དགོས་སོ། །

			གཞན་ཡང་། ཕྱིས་རྙེད་གོས་ལྷུང་གིས་སྔར་རྙེད་གོས་ལྷུང་ལ་མི་བརྡེག་པ་ནི། ཞག་གི་ཚོགས་པ་ཐ་དད་དུ་གྱུར་པས་ཡིན་ཏེ། ཁུངས་ནི་མཚོ་ཊཱིཀ་ཡིག་ཆུང་༼༤༡༽དང་། ཊཱིཀྐ་གཉིས་ཡོད་དོ། །

			དེ་ལྟར་ན། ལྟུང་བ་དཀར་འབྱམས། ཁྲ་བོ། ནག་འབྱམས། ནག་འབྱམས་ཆེན་པོ་འདོད་མཁན་རྣམས་ལས་དཀར་འབྱམས་མ་གཏོགས་གཞན་རྣམས་མི་འཐད་དེ། ཞག་གི་ཚོགས་པ་ཐ་དད་པའི་ཕྱིར་རོ། །འོན་ཀྱང་མཚོ་ཊཱིཀ་༼༥༣༽ལས། གྲོང་རྒྱུ་བའི་ཊཱི་ཀ་དང་། པུ་ནྱ་ཤྲཱིའི་གདམས་ངག་སོགས་ལ་བརྟེན་ནས་ནག་འབྱམས་བཞེད་པར་འདུག་པས། དཔྱད་དགོས་སོ། །༢༠༡༢་༤་༢༦།

			ཞག་ཤན་ནམ་རྫས་ཤན་ལ་ལྟུང་བ་ནག་འབྱམས་མི་བཞེད་ཀྱང་། སྤང་ཤན་ནམ་ལྟུང་ཤན་ལ་ནག་འབྱམས་ཡོད་པར་བཞེད་པས། དེ་གཉིས་མི་འགལ་ལོ་ཡང་སྙམ་པས་དཔྱད་པར་འཚལ།

			ཁ་ཅིག །འཆང་སྤང་གི་ལྟུང་བ་སྐྱེ་བ་ལ་རྫས་དེ་དང་དེ་ཞག་བཅུ་འདས་དགོས་ཟེར་ན། མི་འཐད་དེ། ཚེས་གཅིག་ལ་གོས་བྱིན་རླབས་མེད་པ་རྙེད་ནས། ཚེས་གཉིས་ཀྱི་གོས་ལ་བྱིན་རླབས་བརྒྱབ་སྟེ། ཞག་བཅུ་འདས་པའི་ཚེ། སྔ་མ་ལ་རང་སྟོབས་དང་། ཕྱི་མ་ལ་ཤན་སྟོབས་ཀྱི་འཆང་སྤང་སྐྱེ་བའི་ཕྱིར། དེས་ན་གོས་ཕྱི་མ་དེ་ཞག་བཅུ་མ་འདས་ཀྱང་། ལྟུང་བ་སྐྱེད་པའི་ཞག་བཅུ་འདས་པ་ཡིན་པའི་ཁྱད་པར་འབྱེད་དགོས་སོ། །

			ཤན་བརྡེག་དུས་ལ། རིན་ཕྲེང་ལས། བརྡེག་བྱ་ནམ་གྲུབ་པ་ན་ཤན་བརྡེགས་པར་གསུངས་ཀྱང་། མཚོ་ཊཱིཀ་ལས། ཤན་བརྡེགས་པའི་དུས་ནི་ཞག་གྲངས་ཐ་མའི་མཚན་མོ་མཐའི་སྐད་ཅིག་མ་ཡིན་ཞིང་། ཤན་བརྡེགས་པའི་དོན་ཡང་། ཤན་གྱི་ལྟུང་བའི་རྒྱུ་ཚང་བར་བྱས་པ་ཡིན་པས། དེའི་སྐད་ཅིག་གཉིས་པར་ཤན་ལྟུང་དངོས་སུ་སྐྱེ་བར་གསུངས།

			གཞན་ཡང་། གནོད་བྱེད་བརྗོད་པ་ནི། རྡེག་བྱེད་རྙེད་ཅིང་བརླགས་ཏེ། ཞག་བཅུ་འདས་པའི་ཚེ་ཤན་ལྟུང་སྐྱེ་བར་ཐལ་བར་འགྱུར་ནའང་། མི་རིགས་ཏེ། ཤན་ལྟུང་སྐྱེ་བ་ལ་ཤན་རྡེག་བྱེད་ཡོད་དགོས་པར་གསུངས་པ་དང་འགལ། ཞེས་བསྒྲུབས་སོ། །

		

	
		
			བཞི་པ་ཕྱིར་བཅོས་དང་འབྲེལ་བའི་ཐུན་མོང་བ།

			དགེ་སློང་གིས་ལྟུང་བ་ཕྱིར་བཅོས་བྱེད་པའི་ཚེ། གོས་ཐམས་ཅད་སྤང་དགོས་སམ་སྙམ་ན། སྤང་མི་དགོས་པ་འདི་དང་འདི་ཡོད་ཅེས་བསྟན་པ་ལ་མདོ་ཚན་གསུམ་གསུངས།

			
					1.	ཆུང་བ་ཉིད་ཀྱི་དུམ་བུ་དེ་ནི་མི་འགྱུར་རོ། །ཞེས་ཚད་མ་ལོངས་པའི་ཆུང་ངུའམ་དུམ་བུ་དེ་དག་སྤང་མི་དགོས་ཤིང་། ཚད་མ་ལོངས་པ་ལའང་གོས་དང་ཟས་དང་སྣོད་སྤྱད་དང་རིན་པོ་ཆེ་བཞི་ལས། གོས་ཁྲུ་གང་ཁོར་ཡུག་ལས་ཆུང་བ་སྟེ། ཁྲུ་གང་གྲུ་བཞི་མའི་གོས་ལས་ཆུང་བ་དང་གཅིག །ཟས་ཁམ་གང་མ་ལོངས་པ་དང་གཉིས། ཕོར་བུ་སྟེ་ཕོར་པ་ཆུང་ཆུང་གི་བྱ་བ་མི་འགྲུབ་པའི་སྣོད་སྤྱད་དང་གསུམ། གོས་ཁྲུ་གང་གི་རིན་ཚད་མ་ལོངས་པའི་རིན་པོ་ཆེ་དང་བཞི་ནི་རིམ་པ་བཞིན་ནོ། །

					2.	དགེ་འདུན་གྱི་ཡང་ངོ་། །ཞེས་པའི་དོན་ནི། བགོ་རིས་སུ་བཅད་མ་བཅད་གཉིས་ལས་མ་བཅད་པའི་དགེ་འདུན་གྱི་རྫས་ཀྱང་སྤང་མི་དགོས་ཞེས་སྦྱར། བགོ་རིས་སུ་བཅད་མ་བཅད་ཀྱི་དོན་ཡང་། དགེ་འདུན་གྱི་རྫས་གང་ཞིག་དངོས་སུ་མ་བགོས་ཀྱང་བགོ་བ་དང་འདྲ་བར་གང་ཟག་ལ་དབང་ཆེ་བ་ཡིན་ན། བགོ་རིས་སུ་བཅད་པའི་དགེ་འདུན་གྱི་དངོས་པོ་དང་། དེ་དགེ་འདུན་ལ་དབང་ཆེ་བ་ཡིན་ན། ཕྱི་མའོ། །

					3.	འདི་ལ་མེད་པ་དེ་ཉིད་གཙོ་བོའོ། །ཞེས་པའི་དོན་ནི། མེས་ཚིག་པ་ལ་སོགས་པས་རྫས་དེ་མེད་པར་གྱུར་ན། དེ་ཉིད་སྤང་བའི་གཙོ་བོ་སྟེ། སྤངས་པའི་གོ་ཆོད་ཅེས་པ་ཡིན་ནོ། །   ༢༠༡༢་༥་༡༠ ཕུར་བུ།

			

		

	
		
			ལྔ་པ་སྤང་ལྟུང་དང་པོ་གསུམ་དང་འབྲེལ་བའི་ཐུན་མོང་བ།

			གོང་དུ་དགེ་འདུན་གྱི་ཡང་ངོ་། །ཞེས་པས་བགོ་རིས་སུ་བཅད་པའི་དགེ་འདུན་གྱི་དངོས་པོ་ཡང་སྤང་དགོས་པར་བསྟན་པས། འོ་ན། དགེ་སློང་ཀུན་ལ་དུས་ཐམས་ཅད་དུ་འཆང་འབྲལ་སོགས་འབྱུང་ངམ་སྙམ་ན། ལྟུང་བ་དེ་དག་མི་འབྱུང་བའི་བག་ཡངས་ཡོད་ཅེས་བསྟན་པ་ལ། འདི་གསུམ་ནི་སྲ་བརྐྱང་བཏིང་བ་ལ་མི་འབྱུང་ངོ་། །ཞེས་གསུངས།

			དེའང་སྲ་བརྐྱང་ཞེས་པ་ཆོས་གོས་དྲས་དྲུབ་བྱེད་པའི་གཞི་སྤང་ལེབ་ལ་ཟེར་ཞིང་། འདྲ་བ་རྒྱུ་མཚན་དུ་བྱས་ཏེ། དགེ་འདུན་སྤྱིའི་ཆོས་གོས་རྣམ་གསུམ་ལ་སྲ་བརྐྱང་ཞེས་བཏགས་པར་བཤད་དོ། །

			བཏགས་པའི་ཆོས་གསུམ་ནི། ༡ སྤང་ལེབ་ཀྱིས་ཆོས་གོས་ལ་ཁྱབ་པ་ལྟར། སྲ་བརྐྱང་གིས་སྲ་བརྐྱང་འདིང་བ་པོ་ཐམས་ཅད་ལ་ཁྱབ་པ་དང་། ༢ སྤང་ལེབ་ཀྱིས་ཆོས་གོས་འཁུམ་པ་བརྐྱང་བ་ལྟར། སྲ་བརྐྱང་གིས་གནང་བ་དང་འབྲེལ་བའི་ལྟུང་བ་བཅུའི་བག་ཡངས་བྱེད་པ་དང་། ༣ སྲ་བརྐྱང་སྤང་ལེབ་ཀྱིས་ཆོས་གོས་ཀྱི་ཚད་གཅིག་ཏུ་བསྒྱུར་བ་ལྟར། སྲ་བརྐྱང་ཡང་འདིང་བ་པོ་རྣམས་བློ་གཅིག་ཏུ་མཐུན་པའོ། །

			ཡང་སྲ་བརྐྱང་བཏིང་བའི་དགེ་སློང་ནི། དབྱར་གནས་ཏེ་དགག་དབྱེའི་བག་ཡངས་བྱེད་པ་ཞིག་སྟེ། དབྱར་ཁས་མ་བླངས་པ་རྣམས་ལ་སྲ་བརྐྱང་བཏིང་ཞིང་བྱིན་རླབས་ཆགས་པ་མེད་པ་དང། དགག་དབྱེ་བྱས་ཏེ་སྲ་བརྐྱང་བཏིང་ཡང་དེ་དང་བྲལ་བའི་ཆོས་གོས་ལ་འཆང་འབྲལ་སོགས་སྐྱེ་བ་ཡོད་པས། སྲ་བརྐྱང་དང་ལྡན་པ་ལ་སྤང་ལྟུང་དང་པོ་གསུམ་མི་འབྱུང་ཞེས་མཚོ་ཊཱིཀ་ལས་གསུངས་ཤིང་། བུ་སྟོན་རིན་པོ་ཆེས། དགེ་སློང་སྲ་བརྐྱང་བཏིང་ཆགས་སྤྱོད་བཞིན་པ་ཆོས་ཅན། ཁྱོད་ཀྱིས་འཆང་འབྲལ་འཇོག་གསུམ་བྱས་ཀྱང་ལྟུང་བར་མི་འགྱུར་ཏེ། ཁྱོད་ལ་འཆང་འབྲལ་འཇོག་གསུམ་བག་ཡངས་སུ་གནང་བའི་ཕྱིར། ཞེས་གསུངས་སོ། །སྤང་ལྟུང་ཐུན་མོང་བ་རྫོགས་སོ།། །། ༢༠༡༢་༥་༡༡ པ་སངས།

			སྨྲས་པ། 

			ཐོས་དོན་ལག་བསྟར་བྱེད་པའི་ཉམས་ལེན་གྱིས་དབེན་ཞིང་། །

			དཀའ་གནད་མདུད་རྒྱ་བཀྲོལ་བའི་རིག་རྩལ་ཡང་མེད་མོད། །

			ངལ་བ་མང་པོས་བསྒྲུབས་པའི་རགས་རིམ་གྱི་གོ་བ། །

			གོ་སླའི་ངག་གིས་བཀྲལ་བའི་བརྗེད་བྱང་དུ་བྱས་སོ། །

		

	
		
			༈ སྤང་ལྟུང་སུམ་ཅུའི་སྐོར་ལེགས་སྦྱར་དང་པ་ལི་གཉིས་མཐུན་མིན་དཔྱད་པ།

			སྤང་ལྟུང་སུམ་ཅུ་པོ་རེ་རེའི་གླེང་གཞི་དང་དགག་བྱ། ངོ་ཏི། ཡན་ལག་བརྩི་བ་བཅས་ནི་མཚོ་ཊཱིཀ་སོགས་སུ་ཤིན་ཏུ་གསལ་བས་རྒྱས་པར་མི་སྤྲོ་མོད། རང་རེ་བོད་དུ་འགྱུར་བའི་གཞི་ཐམས་ཅད་ཡོད་པར་སྨྲ་བའི་སྡེ་པའི་ལུགས་ཀྱི་འདུལ་བ་སྟེ། ལེགས་སྦྱར་སྐད་དུ་ཡོད་པའི་བྱེ་བྲག་སྨྲ་བའི་ལུགས་ཀྱི་འདུལ་བ་དང་། པ་ལིའི་སྐད་དུ་ཡོད་པའི་མདོ་སྡེ་པའི་ལུགས་ཏེ་འཕགས་པ་གནས་བརྟན་སྡེ་པའི་འདུལ་བ་གཉིས་ལ་མི་འདྲ་བའི་ཆ་ཅུང་ཟད་མཆིས་པ་རྣམས་འདིར་འགོད་ན། དེའང་ཕྲན་གྱིས་པ་ལིའི་སྐད་དངོས་མི་ཤེས་ཀྱང་། ཕྱི་རྒྱལ་གྱི་དགེ་སློང་འདུལ་བ་འཛིན་པ་ཐ་ནི་ས་རོ་ཞེས་བྱ་བས་འཕགས་པ་གནས་བརྟན་པའི་འདུལ་བའི་གཞུང་ལུགས་ལ་སྦྱངས་པ་མཐར་ཕྱིན་གྱིས་དབྱིན་སྐད་དུ་སོ་ཐར་གྱི་མདོ་བསྒྱུར་ཅིང་བཀྲལ་བའི་བསྟན་བཅོས་《སངས་རྒྱས་པའི་འདུལ་ཁྲིམས་》 (The Buddhist Monastic Code) ཞེས་པའི་གླེགས་བམ་ཆེན་པོ་གཉིས་བཞུགས་པ་ཁུངས་སུ་བྱས་ཏེ་བཤད་པར་བྱའོ། །

			དེའང་ཐོག་མར་གསལ་བཤད་ཅུང་ཟད་ཞུ་བ་ལ། སྔར་ཆོས་རྒྱལ་མེས་དབོན་རྣམ་གསུམ་གྱི་སྐབས་སུ་བཀས་བཅད་མང་དུ་མཛད་པའི་ནང་གསེས་སུ་འདུལ་བའི་སྡེ་སྣོད་ལ་གཞི་ཐམས་ཅད་ཡོད་པར་སྨྲ་བའི་འདུལ་བའི་སྡེ་སྣོད་མ་གཏོགས་སྡེ་པ་གཞན་གྱི་འདུལ་བ་མི་བསྒྱུར་བའི་བཀས་བཅད་མཛད་སྟབས། འདིར་འཕགས་པ་གནས་བརྟན་སྡེ་པ་སྟེ་བྱེ་བྲག་སྨྲ་བའི་ལུགས་ཀྱི་འདུལ་བ་པ་ལི་ནང་བཞུགས་པ་དབྱིན་འགྱུར་མ་དང་དཔྱད་བསྡུར་གྱིས་སླར་ཡང་ཚན་པ་ཐུང་ངུ་རེ་བོད་སྒྱུར་ཞུས་པ་ནི། དེང་གི་དུས་སུ་ཡངས་པའི་རྒྱལ་ཁམས་ཀུན་ན་བཞུགས་པའི་ནང་པ་སངས་རྒྱས་པའི་རྗེས་འཇུག་ཐམས་ཅད་རྒྱལ་སྤྱིའི་གླེང་སྟེགས་སུ་ཕེབས་ནས་ཕན་ཚུན་བགྲོ་གླེང་དང་རྒྱུས་ལོན་བྱེད་གལ་ཆེ་ཚུལ་༸རྒྱལ་དབང་དོན་གྱི་བདག་པོས་ཡང་ཡང་བཀའ་ཕེབས་པའི་དགོངས་དོན་ལྟར་ཡིན་པས། རྒྱལ་བློན་ལོ་པཎ་བྱང་ཆུབ་སེམས་དཔའ་རྣམས་ཀྱི་བཀའ་ཡང་གཅོག་པར་མི་འགྱུར་སྙམ་དུ་སེམས་ལགས་སོ། །

		

	
		
			༡ འཆང་བའི་སྤང་ལྟུང་།

			གླེང་གཞིའི་སྐབས། ལེགས་སྦྱར་༼ལེགས།༽ དགེ་སློང་མང་པོས་ཆོས་གོས་སོགས་མང་དུ་བཅངས་པས། དགེ་སློང་དོན་ཉུང་ངུ་དག་འཕྱ་བའི་སྐབས་དེ་གསོལ་པས། དགེ་སློང་ཆོས་གོས་ཟིན་པས་སྲ་བརྐྱང་ཕྱུང་ན་ཆོས་གོས་གསུམ་བཅང་ཞིང་། དེ་ལས་ལྷག་པར་འཆང་ན་སྤང་བའི་ལྟུང་བྱེད་དུ་བཅས་སོ། །

			པ་ལི། སྟོན་པ་རྒྱལ་པོའི་ཁབ་ནས་ཡངས་པ་ཅན་ (Rajagaha to Vesali) དུ་ཕེབས་པ་ན། དགེ་སློང་རབ་ཏུ་མང་པོས་གོས་ཤིན་ཏུ་མང་པོ་ཁུར་བ་ལ་བརྟེན་ནས་གོས་ལྷག་པར་འཆང་བའི་སྤང་ལྟུང་བཅས་པའོ། །

			ལེགས། འོད་སྲུང་ཆེན་པོ་རྒྱལ་པོའི་ཁབ་ན་བཞུགས་པ་ལ། ཁྱིམ་བདག་ཅིག་གིས་ཀུན་དགའ་བོ་ལ་རས་ཡུག་ཆེན་པོ་ཞིག་འོད་སྲུང་ཆེན་པོ་ལ་འབུལ་རྒྱུར་བཞག་པ་ལ་ཞག་བཅུ་འཆང་བའི་གནང་བ་མཛད་པའོ། །

			པ་ལི། ཤཱ་རིའི་བུ་ས་ཀེ་ཏ་ལ་བཞུགས་པ་ན། ཁོང་ལ་ཕུལ་བའི་གོས་ཀུན་དགའ་བོས་བཅངས་ཏེ་ཞུས་པས། ཇི་ཙམ་ན་ཤཱ་རིའི་བུ་འབྱོར། ཞག་དགུའམ་བཅུ་ན་འབྱོར་བ་ལགས། དེ་ལྟར་ན་ཞག་བཅུའི་བར་དུ་བཅང་བར་བྱའོ། །(ཞེས་གནང་བའི་རྗེས་བཅས་མཛད་པ་ BCM-I p.191 ན་གསལ།)

			དེའི་ཚེ་དགེ་སློང་མང་པོས་གོས་ལྷག་པོ་བཅངས་ཏེ། ཇི་ལྟར་བྱ་བ་མི་ཤེས་པའི་སྐབས་དེ་གསོལ་པས། གཞན་དང་ཐུན་མོང་བའི་ཡོ་བྱད་དུ་བསྔོ་བར་བྱའོ། ། (I allow that extra robe cloth be placed under shared ownership) 

			 

			ཡན་ལག་བརྩི་བའི་སྐབས་སུ་ལེགས་སྦྱར་བོད་འགྱུར་མའི་ལུགས་ལ་སྤང་ལྟུང་སུམ་ཅུ་པོ་ཐམས་ཅད་ལ་གཞི་བསམ་པ་སྦྱོར་བ་མཐར་ཐུག་བཞི་རེ་ཡོད་ཀྱང་། པ་ལི་དབྱིན་འགྱུར་མའི་ལུགས་ལ་ཡན་ལག་བཞི་རེ་དངོས་སུ་མེད་པར་ཟད། བསམ་པའི་ཡན་ལག་གི་འདུ་ཤེས་ནི་གཞི་ལ་འཁྲུལ་མ་འཁྲུལ་གྱི་ཁྱད་པར་མེད་པར་བཞེད་དོ། །

			འཆང་སྤང་གི་གཞིའི་ཡན་ལག་ལ་གང་འཆང་བའི་དངོས་པོ་ནི། ༼པ་ལི་༽ གོས་སམ་གོས་ཀྱི་རྒྱུ་ཞེང་དུ་རས་སོར་བཞི་དང་། སྲིད་དུ་བརྒྱད་ཅན་ཡན་ཆད་ལ་བྱ་ཞིང་། ༼ལེགས་༽ རང་རེས་ཆུང་ཚད་ཁྲུ་གང་ཡན་ལ་བྱའོ། ། ༢༠༡༢་༥་༢༨། 

		

	
		
			༢ འབྲལ་བའི་སྤང་ལྟུང་།

			སློབ་དཔོན་ཡོན་ཏན་འོད་ཀྱིས་འདུལ་བ་མདོ་རྩ་བར་ཇི་ལྟར་བསྡུས་པ་ནི། རྣམ་འབྱེད་ལས་གསུངས་པ་དང་། ཞུ་བས་བསྟན་པ་གཉིས་ཏེ། དང་པོ་ལའང་བསླབ་བྱ་དང་། ལྟུང་བ་རྣམ་གཞག་གཉིས་བཅས་རིན་ཕྲེང་ན་ས་བཅད་མཛད་པ་ལྟར་ལ། རྗེ་ཀརྨ་པ་མི་བསྐྱོད་རྡོ་རྗེས། ལྟུང་བ་མེད་པའི་བསླབ་བྱ། བསླབ་བྱའི་གནས་སྐབས། ལྟུང་བ་རྣམ་པར་བཞག་པ། གནས་དང་ཉེ་འཁོར་གྱི་ཚད་བསྟན་པ་ཞེས་པའི་ས་བཅད་བཞི་མཛད་ཅིང་། བུ་སྟོན་ཐམས་ཅད་མཁྱེན་པས་ནི། རྣམ་འབྱེད་ལ་བསླབ་བྱ་དང་། ལྟུང་བ་རྣམ་གཞག་གཉིས་གོང་དང་མཐུན་པར་མཛད་དོ། །

				ལེགས་སྦྱར་དང་པ་ལི་གཉིས་གླེང་གཞི་མཐུན་པས་སླར་མི་འབྲི་ཞིང་། འདིར་གནས་དང་ཉེ་འཁོར་གྱི་སྐོར་ཅུང་ཟད་འབྲི་ན་འདི་ལྟར། ༼པ་ལི་༽ གནས་དང་ཉེ་འཁོར་དགུ་གསུངས་ཏེ། དང་པོ་བཞི་ལ་བདག་པོ་གཅིག་པ་དང་། མང་བའི་མཚམས་གཉིས། མཚམས་མེད་པ་བཅས་གསུམ་རེ་གསུངས་སོ། །

			༡ གྲོང། (Village)

			ཀ༽ བདག་པོ་གཅིག་པའི་མཚམས། (Enclosed and single Kula) ཆོས་གོས་བཞག་པའི་གནས་ཀྱི་མཚམས་དེ་ལས་མི་འདའ་བར་སྐྱ་རེངས་བསུ་བར་བྱའོ། །འདིར་རྣམ་འབྱེད་ལས། གྲོང་དུ་ཞེས་འབྱུང་བ་ལ། འགྲེལ་པས་མཚམས་ཀྱི་ནང་དུ་ཡོད་པ་ཐམས་ཅད་གྲོང་དུ་བརྩིས་པ་ནི། བདག་པོ་གཅིག་པའི་མཚམས་ཀུན་ལ་སྦྱར་རོ། །

			ཁ༽ བདག་པོ་མང་བའི་མཚམས་ནི། (Enclosed and multi kula) ཆོས་གོས་གང་དུ་བཞག་པའི་ཚོམས་སམ་གྲོང་བརྡལ་གྱི་རྒྱལ་སྒོའམ། དེའི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། ། (hathapasa = 1.25 meter = འདོམ་གང་།) དེའང་ཚོམས་སུ་འགྲོ་བའི་ལམ་གྱི་འདོམ་གང་ནང་ཚུད་དུ་ཆོས་གོས་བཞག་ན། ཚོམས་ཀྱི་ནང་ངམ་གྲོང་བརྡལ་གྱི་རྒྱལ་སྒོའམ། དེ་དག་གི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །ཆོས་གོས་ཚོམས་སུ་བཞག་ན། ཚོམས་ཀྱི་ནང་ངམ། གྲོང་བརྡལ་གྱི་རྒྱལ་སྒོའམ། དེ་དག་གི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། ། (Greet dawnrise in the house where the robes are kept, in the public meeting hall, at the gate, or one hathapasa around any of these places.) 

			ག༽ མཚམས་མེད་པ་ནི། ཆོས་གོས་གང་དུ་བཞག་པའི་ཁྱིམ་མམ། དེའི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			སྤྱིར་ན་འདོམ་གང་ལ་ (1.70 m) མི་ཊར་གཉིས་ལ་བཞི་ཆས་མ་ཟིན་ཙམ་འདུག་ཅིང་། ཧ་ཐ་པ་ས་ཞེས་པ་ལ་མི་ཊར་གཅིག་དང་བཞི་ཆ་གཅིག་ (1.25 meter) གི་ཚད་དུ་བྱས་འདུག་མོད། འདིར་བརྩི་བདེ་ཞིང་ཡོངས་གྲགས་དང་བསྟུན་ཏེ་འདོམ་ཞེས་རེ་ཞིག་བྲིས་ཡོད། 

			གཞན་ཡང་། ཨ་བྷན་ཏ་ར་ (abbhantara) ཞེས་པ་མི་ཊར་ ༡༤ ཅན་གྱི་ཚད་ཅིག་ཀྱང་གསུངས་འདུག་མོད། དེ་ནི་རང་རེ་ལ་གྲགས་པའི་གཞུ་འདོམ་དང་རྒྱང་གྲགས་སོགས་གང་ཡང་མིན་པ་ཞིག་འདུག་པས། འགྱུར་ཇི་ལྟར་བྱ་བློ་ལྡན་རྣམས་ཀྱིས་དཔྱད་པར་ཞུ།

			ཡང་དཔྱད་དགོས་པ་ཞིག་ལ། འདོམ་གང་ཞེས་པའི་འདོམ་གྱི་ཚད་ལ་མི་མཐུན་པ་འོང་བའང་འཇལ་མཁན་གྱི་གང་ཟག་སོ་སོའི་ལུས་ཚད་རིང་ཐུང་གི་དབང་གིས་ཡིན་པར་འདུག་ལ། དེའང་《སངས་རྒྱས་པའི་འདུལ་ཁྲིམས་》སུ་གསལ་བ་ལྟར་ན། འདོམ་གང་(hathapasa)ལ་མི་ཊར་ ༡་༢༥ ཙམ་དང་། ཕྲན་བོད་པ་ལུས་འབྲིང་ཙམ་གྱི་འདོམ་གང་ལ་མི་ཊར་ ༡་༧༣ ཙམ་ཡོད་ཅིང་། གལ་ཏེ་ནུབ་ཕྱོགས་པ་གཟུགས་རིང་ཞིག་གིས་འཇལ་ན། མི་ཊར་ ༢ ལས་ལྷག་པ་འོང་ངེས་པས། མཐའ་གཅིག་ཏུ་འདོམ་གྱི་ཚད་འདིའོ་ཞེས་ཁ་ཚོན་གཅོད་མི་ནུས་མོད། དགེ་སློང་གི་དགེ་འདུན་ཚོགས་ཏེ་འདོམ་གྱི་ཚད་འདི་ཙམ་ལ་བྱ་ཞེས་པའི་གཏན་འབེབས་ཤིག་བྱུང་ན་ལེགས་པར་སེམས་སོ། །

			གཞན་ཡང་། བདེ་བར་གཤེགས་པའི་མཐོ་གང་གི་ཚད་ལ། དེང་གི་མཁས་པ་འགས། སངས་རྒྱས་བཅོམ་ལྡན་འདས་ཀྱི་སྐུ་གཟུགས་ནི་མི་སྤྱིར་བཏང་བའི་གཟུགས་ལས་ཆེས་ཤིན་ཏུ་མི་རིང་བས། མཐོ་གང་གི་ཚད་ནི། སན་ཊི་མི་ཊར་ ༢༥ (25 cm) ཡིན་པར་བཤད་དེ། ད་དུང་ཡང་རང་རེ་ཐ་མལ་པའི་མཐོ་ལས་ཧ་ཅང་རིང་བར་འདུག །དེའང་མཚན་དཔེའི་སྐབས་སུ་སངས་རྒྱས་ཀྱི་ཕྱག་ནི་སྐུ་མ་བཏུད་པར་ཡང་ཞབས་པུས་བར་དུ་སྙོབས་པ་དང་། སོར་མོ་རིང་བར་གསུངས་པའི་གནད་དང་མཐུན་པར་འདུག་གོ །

			༢ ར་བ་དང་བཅས་པའི་གནས། (A dwelling with a yard)

			ཀ༽ བདག་པོ་གཅིག་པའི་མཚམས་ནི། ཆོས་གོས་བཞག་པའི་ར་བ་དེ་ལས་མི་འདའ་བར་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བའི་མཚམས་ནི། ཆོས་གོས་གང་དུ་བཞག་པའི་ཁང་མིག་གམ། མཚམས་སུ་འཇུག་པའི་སྒོའམ། དེ་དག་གི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			ག༽ མཚམས་མེད་པ་ནི། ཆོས་གོས་གང་དུ་བཞག་པའི་ཁང་མིག་གམ། དེའི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			༣ དགོན་པའི་གནས། (Vihara བི་ཧ་ར་སྟེ། འགྲེལ་བཤད་ལྟར་ན། དགོན་སྡེའི་གནས་ཡོངས་རྫོགས་བསྡུས་སོ། །)

			ཀ༽ བདག་པོ་གཅིག་པའི་མཚམས་ནི། ཆོས་གོས་གང་དུ་བཞག་པའི་མཚམས་དེར་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བའི་མཚམས་ནི། ཆོས་གོས་གང་དུ་བཞག་པའི་གནས་དེའམ། མཚམས་དེར་འཇུག་པའི་སྒོའམ། དེ་དག་གི་ཉེ་འཁོར་ལས་མི་འདའ་བར་སྐྱ་རེངས་བསུ་བར་བྱའོ། །

			ག༽ མཚམས་མེད་པ་ནི། ཆོས་གོས་གང་དུ་བཞག་པའི་གནས་དེའམ། ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			༤ ཞིང་དང་ཤིང་འབྲལ་ཚལ་དང་གཡུལ་ཁང་།

			A field, orchard, garden (park), or threshing floor.

			ཀ༽ བདག་པོ་གཅིག་པའི་མཚམས་ནི། ཆོས་གོས་བཞག་པའི་མཚམས་ཀྱི་ནང་དུ་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བའི་མཚམས་ནི། (མཚམས་གཅིག་གིས་བཅད་པའི་ཞིང་མང་པོ་ལྟ་བུ་) མཚམས་དེར་ཆོས་གོས་བཞག་པ་ན། མཚམས་དེའམ། ཆོས་གོས་བཞག་པའི་ཞིང་དེར་འཇུག་པའི་སྒོ་ལྟ་བུའམ། དེ་དག་གི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			ག༽ མཚམས་མེད་པ་ནི། ཆོས་གོས་ཀྱི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			༥ ར་བ་མེད་པའི་ཁང་པ། Buildings with no yard

			(མཁར་རམ་གྲོང་ཁྱེར་གྱི་ཁང་སྡེ་ལྟ་བུ།)

			ཀ༽ བདག་པོ་གཅིག་པ་ནི། ཆོས་གོས་གང་དུ་བཞག་པའི་ཁང་པ་དེར་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བ་ནི། ཆོས་གོས་གང་དུ་བཞག་པའི་ཁང་མིག་དེའམ། ༼ཁང་པ་དེར་༽ འཇུག་པའི་སྒོའམ། དེ་དག་གི་ཉེ་འཁོར་འདོམ་གང་དུ་སྐྱ་རེངས་བསུ་བར་བྱའོ། །

			༦ གྲུ། ༼འགྲུལ་ཆས་གཞན་ལ་སོགས་པ།༽

			A boat ( & by extension, other vehicles)

			ཀ༽ བདག་པོ་གཅིག་པ་ནི། ཆོས་གོས་གང་དུ་བཞག་པའི་འཁོར་ལོ་དེའི་ནང་དུ་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བ་ནི། (ཚོང་འབྲེལ་གྱི་གནམ་གྲུའམ། སྤྱི་སྤྱོད་རླངས་འཁོར་ལྟ་བུ་) ཆོས་གོས་གང་དུ་བཞག་པའི་ཁང་མིག་དེའམ། དེའི་ཉེ་འཁོར་འདོམ་གང་གི་ནང་དུ་སྐྱ་རེངས་བསུ་བར་བྱའོ། །(རྒྱུ་མཚན་དེའི་ཕྱིར། གནམ་གྲུའི་ནང་མཚན་མཐའ་འདས་ཏེ་ཕེབས་པའི་དགེ་སློང་དག་གིས་ནི། ཆོས་གོས་རྣམ་གསུམ་ཚང་བར་བཞེས་པའམ། ལག་འཛིན་དོ་ཆས་ (cabin baggage) སུ་བཅུག་སྟེ་ཁུར་གྱི། ཞིབ་བཤེར་དོ་ཆས་ (checked baggage) སུ་མི་འཁུར་རོ། །) གསུང་རབ་ཐའེ་པར་མར། (Thai edition of the Canon) གཞན་དང་མི་མཚུངས་པར། གྲུར་འཇུག་པའི་སྒོའམ། དེའི་ཉེ་འཁོར་འདོམ་གང་གི་གནས་སུ་སྐྱ་རེངས་འཆར་བར་བྱེད་རུང་བར་གསུངས་སོ། །

			༧ འགྲུལ་ཚོ། (A caravan)

			(འགྲེལ་བཤད་ལྟར་ན། རྐང་པས་འགྲོ་བའམ་ཤིང་རྟས་འགྲོ་བའི་སྡེ་ཁག་ཀྱང་འདིས་བསྡུས་པས། འགྲུལ་ཐུང་ཚོ་པའང་འདིར་འདུའོ། །group hiking trips)

			ཀ༽ བདག་པོ་གཅིག་པ་ནི། འགྲུལ་ཚོའི་གནས་སུ་ཆོས་གོས་བཞག་སྟེ། དེའི་མདུན་རྒྱབ་གང་རུང་ནས་ཨ་བྷན་ཏ་ར་བདུན་ (98 meters) གྱི་ནང་ཚུད་དམ། ཕྱོགས་གཞན་གཉིས་སུ་ཨ་བྷན་ཏ་ར་གཅིག་ལས་མི་འདའ་བར་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བ་ནི། འགྲུལ་ཚོའི་གནས་སུ་ཆོས་གོས་བཞག་སྟེ། དེའི་ཉེ་འཁོར་འདོམ་གང་ལས་མི་འདའ་བར་སྐྱ་རེངས་བསུ་བར་བྱའོ། །

			༨ ཤིང་ལྗོན་པའི་དྲུང་དུ། At the foot of a tree.

			ཀ༽ བདག་པོ་གཅིག་པ་ནི། ཉིན་མའི་གུང་ལ་ལྗོན་པའི་གྲིབ་བསིལ་གང་དུ་བབ་པའི་གནས་དེར་ཆོས་གོས་བཞག་སྟེ། དེ་ལས་མི་འདའ་བར་སྐྱ་རེངས་བསུ་བར་བྱའོ། །

			ཁ༽ བདག་པོ་མང་བ་ནི། (དཔེར་ན། ས་ཆུང་གཉིས་ཀྱི་ས་མཚམས་སུ་སྐྱེས་པའི་ཤིང་སྡོང་ལྟ་བུ་) ཆོས་གོས་ལས་འདོམ་གང་མི་འདའ་བར་སྐྱ་རེངས་བསུ་བར་བྱའོ། །

			༩ མཚམས་མེད་པའི་གནས། In the open air.

			(རྣམ་འབྱེད་ལྟར་ན། འདི་ནི་གྲོང་གིས་དབེན་པའི་ལུང་སྟོང་ལ་ཟེར་ཞིང་། འགྲེལ་པས་ནགས་ཚལ་སྟུག་པོ་དང་། གཞིས་མ་ཆགས་པའི་གླིང་ཕྲན་དག་འདིས་བསྡུས་པར་བཤད།)

			ཆོས་གོས་ཀྱི་ཁོ་ར་ཁོར་ཡུག་ཏུ་ཨ་བྷན་ཏ་ར་ (98 meters) བདུན་ལས་མི་འདའ་བར་སྐྱ་རེངས་བསུ་བར་བྱའོ། །  (ལྔ་པ་ནས་བརྒྱད་པའི་བར་བདག་པོ་གཅིག་པ་དང་བདག་པོ་མང་བ་གཉིས་རེ་ཕྱེ་འདུག།)

				ལེགས། ད་ནི་མདོ་རྩ་བའི་སྐབས་ཀྱི་དོན་བཤད་དེ། རིན་ཕྲེང་ལྟར་ན། ལྟུང་བ་རྣམ་གཞག་ལ་མདོ་རྒྱས་གཉིས་ཀྱི་རྒྱས་བཤད་ལ། གནས་ཀྱི་མཚན་ཉིད། ཉེ་འཁོར་གྱི་མཚན་ཉིད། དེ་གཉིས་གཅིག་པའི་མཚན་ཉིད་བསྟན་པའོ། །དང་པོ་གནས་ལའང་ལྔ་སྟེ། 

			༡ མངོན་པར་བསྒྲུབ་པའི་གནས།

			གཙུག་ལག་ཁང་གང་ལ་རྩིག་པ་ལ་སོགས་པས་མཚམས་བྱས་པ་ན། མཚམས་དེ་ཉིད་གནས་ཀྱི་མཐའ་ཡིན་པས། དེ་ལས་འདའ་མི་རུང་ངམ་སྙམ་ཡང་། གསལ་ཁ་མེད་པས་དཔྱད།

			༢ བདག་པོས་བྱེ་བྲག་ཏུ་བྱས་པའི་གནས།

			འདིའི་སྐབས་སུ་ཁྱིམ་གཅིག་དང་ཁྱིམ་གཉིས། ཚོང་ཁང་གཡུལ་ཁང་ལ་སོགས་པ་རྣམ་པ་སྣ་ཚོགས་དང་། བདག་པོ་གཅིག་ཐ་དད་ལ་སོགས་པའི་རྣམ་གཞག་མང་དུ་གསུངས་སོ། །

			༣ སྐྱེ་བས་བསྒྲུབ་པའི་གནས།

			ཤིང་ལྗོན་པ་ཡལ་ག་སོགས་མ་འདྲེས་པ་ནི་གནས་ཐ་དད་པ་དང་། ཐུག་པ་རྣམས་ནི་གནས་གཅིག་པ་ཡིན་པས། དེར་སྐྱ་རེངས་བསུ་ན། འཆང་འབྲལ་སྐྱེ་མི་སྐྱེའི་ཁྱད་པར་ཡོད་དོ། །

			༤ བསྐྱོད་དུ་རུང་བའི་གནས།

			གྲུ་དང་ཤིང་རྟ་ལ་སོགས་པའི་ཆ་འོག་མར་དཔྱངས་པ་ནི། ཆ་གོང་མ་དེ་སྟེང་གཡོགས་དང་འདྲ་བས། འཆང་འབྲལ་མི་སྐྱེ་བར་གསུངས།

			༥ མཚམས་མེད་པའི་གནས།

			དགོན་པ་སོགས་མཚམས་མེད་པ་ནི། རྐང་ལག་སོགས་ཡན་ལག་གིས་ཁྱབ་པ་གནས་ཀྱི་མཐའ་ཡིན་པར་གསུངས་སོ། །

			གཉིས་པ་ཉེ་འཁོར་གྱི་མཚན་ཉིད་ལ་གསུམ།

			༡༽ རྩོམ་པ་གཅིག་པའི་ཉེ་འཁོར་ནི། སྟེང་འོག་ཕྱོགས་དང་བཅས་པ་ཁོ་ར་ཁོར་ཡུག་ཏུ་འདོམ་རེ་རེ་ནི་སྤྱིར་བཏང་ཡིན་ཞིང་། དམིགས་བསལ་ནི། ༡ རྩིག་པས་བསྐོར་བའི་གྲོང་ལ་འདོམ་དགུ་དང་། ༢ རིབ་མས་བསྐོར་བའི་གྲོང་ལ་འདོམ་དྲུག་དང་། ༣ འོབས་ཀྱིས་བསྐོར་བའི་གྲོང་ལ་འདོམ་གསུམ་ཡིན་པར་མཚོ་ཊཱིཀ་ལས་གསུངས་ཤིང་། མདོ་རྩའི་དོན་རིན་ཕྲེང་གིས་བཀྲལ་བ་ནི། གསལ་བས་མི་འབྲི་ཡང་། རྩིག་པ་དང་རིབ་མས་བསྐོར་བ་ལ་མཚམས་དེ་ནས་ཐད་ཀར་ཉེ་འཁོར་བརྩི་ཞིང་། འོབས་ཀྱིས་བསྐོར་བ་ལ་གྱེན་ཐུར་དུ་བརྩི་དགོས་པ་འདྲ་སྟེ། བོང་བ་རགས་པ་རང་ཤུགས་ཀྱིས་འདྲིལ་བ་ཞེས་པས་སོ། །

			༢༽ ཉེ་བར་སྤྱོད་པའི་ཉེ་འཁོར་ནི། གནས་དེའི་འཕྲལ་གྱི་བྱ་བ་བྱེད་པའི་གནས་ལ་བྱའོ། །

			༣༽ ལམ་གྱི་ཉེ་འཁོར་ནི། སྲིད་དུ་འདོམ་བཞི་བཅུ་རྩ་དགུ་དང་། གཡས་གཡོན་དུ་ལམ་ཞེང་ཇི་ཙམ་ཡོད་པ་ལ་བྱ་བར་མཚོ་ཊཱིཀ་ལས་གསུངས།

			གསུམ་པ་གནས་དང་ཉེ་འཁོར་མཚན་ཉིད་གཅིག་པ།

			གོང་དུ་བཤད་པ་དག་ནི། གནས་དང་ཉེ་འཁོར་སོ་སོར་བཤད་དུ་ཡོད་ཅིང་། འདིར་གནས་དང་ཉེ་འཁོར་ལོགས་སུ་བགྲང་དུ་མེད་པ་སྟེ། བདག་པོ་གཅིག་པའི་གྲོང་ཁྱེར་ཐོག་འབྲེལ་བ་ལྟ་བུའམ། ཡལ་ག་ལོ་འདབ་འབྲེལ་བའི་ནགས་ཚལ་ལྟ་བུ་བདག་པོ་གཅིག་ན། དབུས་ནས་ཕྱོགས་ཐམས་ཅད་དུ་རྒྱང་གྲགས་ཀྱི་མཐའ་ཚུན་ཆད་ནི། མཚམས་གཅིག་པ་སྟེ། གནས་ཀྱང་ཡིན་ལ་ཉེ་འཁོར་ཡང་ཡིན་པར་མཚོ་ཊཱིཀ་ན་གསུངས་སོ། །

			དེ་ལྟར་གོང་དུ་བཤད་པ་ལྟར་ཆོས་གོས་གང་དུ་བཞག་པའི་གནས་དང་ཉེ་འཁོར་དེ་དག་ལས་འདས་པར་སྐྱ་རེངས་ཤར་ན། འབྲལ་སྤང་སྐྱེས་པར་ཤེས་པར་བྱའོ། ། ༢༠༡༢་༦་༦།

		

	
		
			༣ ཟླ་འཇོག་གི་སྤང་བ།

			པ་ལི། གླེང་གཞི་མི་གསལ་ཡང་། གཞིའི་དངོས་པོ་ནི། དུས་མ་ཡིན་པའི་གོས་ (out-of-season robe cloth) ཡིན་པ། གོས་ཀྱི་རྒྱུ་དྲུག་པོ་གང་རུང་གིས་བྱས་པ། ཆུང་ཚད་སོར་བཞི་དང་བརྒྱད་ཅན་གྱི་གོས་ཡིན་པའོ། །

			དེའང་དུས་རུང་གི་གོས་ (in-season robe cloth) ནི། དགེ་སློང་གང་ཞིག་གིས་སྲ་བརྐྱང་མ་བཏིང་རུང་། དགག་དབྱེའི་རྗེས་སུ་ཟླ་བ་གཅིག་གི་ནང་རོལ་ཏུ་དགེ་འདུན་ནམ། ཚོགས་སྡེའམ། གཉེན་ནམ། གྲོགས་སམ། ཕྱག་དར་ཁྲོད་དམ། རང་གི་རྒྱུ་དངོས་ལས་བྱུང་བའི་གོས་དང་གཅིག །སྲ་བརྐྱང་བཏིང་ཞིང་ལྡན་པའི་སྐབས་ཀྱི་གོས་གཉིས་པོ་གང་རུང་ལ་བྱ་བར་རྣམ་འབྱེད་ལས་གསུངས།

			ལེགས། གླེང་གཞི། (རྣམ་འབྱེད་དུའང་གསལ་) དགག་བྱ། ངོ་ཏི་དང་བཅས་པ་མཚོ་ཊཱིཀ་སོགས་སུ་གསལ་ཞིང་། གཞིའི་དངོས་པོ་ནི་ཆོས་བདུན་ལྡན་ཏེ། དེའི་ནང་ནས་ཚད་ལ་ཆུང་ཚད་ཁྲུ་གང་ཡན་ཆད་ནས། ཆེ་ཚད་འཁོར་གསུམ་ཁེབས་པར་མ་ལོངས་པའོ། །རྟེན་གྱི་གང་ཟག་སྲ་བརྐྱང་དང་མི་ལྡན་ཞིང་། ཆོས་གོས་གསུམ་ཚང་བ་མ་ཡིན་པ་ལ་བྱ་བས། གོང་མ་དང་མི་མཐུན་ནོ། །

			གཞན་ཡང་། མཚོ་ཊཱིཀ་ཏུ་རིས་ལྡོག་མི་ལྡོག་ཤན་ལ་མུ་བཞི་བརྩི་ཚུལ་དང་། ཚད་ལས་འཕྲོས་ཏེ། རྡུལ་ཁྲུ། ལུས་ཁྲུ། ལག་ཁྲུའི་རྣམ་གཞག་ཀྱང་རྒྱས་པར་གསུངས་སོ། །དེ་བཞིན་《སངས་རྒྱས་པའི་འདུལ་ཁྲིམས་》སུའང་གཞིའི་དངོས་པོ་དང་སྦྱོར་བ་ལས་འཕྲོས་པའི་གཏམ་མང་དུ་སྣང་ཡང་ཐམས་ཅད་འབྲིར་མི་ལང་ངོ་། །

		

	
		
			༤ འཁྲུར་འཇུག་གི་སྤང་བ།

			ལེགས། དགེ་སློང་འཆར་ཀའི་སྔོན་གྱི་ཆུང་མ་དགེ་སློང་མ་སྦེད་མ་འཆར་ཀའི་གནས་སུ་སོང་བ་ལ་འཆར་ཀས་ཆོས་བསྟན་ཅིང་། སྐྱེད་མོས་ཚལ་སོགས་སུ་སྔོན་བཟའ་བཏུང་སྤྱད་ཚུལ་སོགས་གླེངས་པས། འཆར་ཀ་ཀུན་ཏུ་ཆགས་པ་སྦེད་མས་ཤེས་ཏེ་བྲོས་པ་ན། འཆར་ཀ་དེའི་ཕྱི་བཞིན་བརྒྱུགས་པས་བརླའི་རེག་པས་ཁུ་བ་ཕྱུང་ནས་ཆགས་པ་དང་བྲལ་བར་གྱུར་ཏོ། །སྦེད་མ་དྲུང་དུ་སོང་སྟེ། འཕགས་པ། ཤམ་ཐབས་ཚུར་གསོལ། བཀྲུ་བར་བགྱིའོ། །དེ་སྦྱིན་པས་སྦེད་མས་ཁུ་བ་དེ་མཐོང་ནས་ཆགས་པའི་སེམས་ཀྱིས་རང་གི་མངལ་སྒོར་བླུགས་པ་ལས་སྦྲུམ་པར་གྱུར་ཏོ། །

				པ་ལི། དེའི་ཚེ་དགེ་སློང་འཆར་ཀའི་སྔོན་གྱི་ཆུང་མ་དེ་དགེ་སློང་མར་གྱུར་ཅིང་། འཆར་ཀའི་གནས་སུ་ཡང་ཡང་འགྲོ་ལ། ཁོ་ཡང་མོའི་གན་དུ་ཡང་ཡང་འགྲོའོ། །ཉིན་ཞིག་མོའི་གན་དུ་གུང་ཚིགས་ལ་ཕྱིན་ཏོ། །དེའང་ནམ་སྔ་བར་ལངས་ཏེ་ལྷུང་བཟེད་ཐོགས། ཆོས་གོས་བགོས་ནས་མོའི་དྲུང་དུ་དེངས་ཏེ་མདུན་ཕྱོགས་སུ་ཕོ་མཚན་བསྟན་ནས་འདུག་གོ །ཁོ་མོ་ཡང་མོ་མཚན་ཚུར་བསྟན་ཏེ་བསྡད་པ་ན། ཆགས་པའི་སེམས་ཀྱིས་མོ་མཚན་ལ་ཅེར་ཏེ་ཁུ་བ་ཕྱུང་ངོ་། །དེ་ནས་ཁོས། སྲིང་མོ། ཆུ་ཅུང་ཟད་འོན་ཅིག །བདག་གིས་ཤམ་ཐབས་བཀྲུ་བར་བགྱིའོ། །འཕགས་པ། དེ་འདིར་གསོལ་ཅིག །བདག་གིས་བཀྲུའོ། །དེ་ནས་མོས་ཁུ་བ་ཅུང་ཟད་རང་གི་ཁ་དང་། ཅང་ཟད་མངལ་སྒོར་བླུགས་པས་སྦྲུམ་པར་གྱུར་ཏོ། ། (ཞེས་པ་ནི་གླེང་གཞི་སྟེ། ཅུང་ཟད་མི་འདྲ་བར་མངོན་ནོ། །)  ༢༠༡༢་༦་༢༡།

				སྐབས་འདིར་ཉེ་དུའི་རྣམ་གཞག་གསུངས་ཏེ། ཕའི་རྒྱུད་མའི་ཡན་ལག་དང་བཅས་པ་དང་། མའི་རྒྱུད་ཕའི་ཡན་ལག་དང་བཅས་པ་ཞེས་བདུན་རྒྱུད་ཚུན་ཆད་ཀྱི་ཉེ་དུ་བརྩི་བ་དང་། དེའང་སྤྱིར་ཁྱོ་ཤུག་གཉིས་ཉེ་དུ་མིན་ཡང་། ཕྲུ་གུ་སྐྱེས་པ་ན་ཉེ་དུར་འགྱུར་ཚུལ་མཚོ་ཊཱིཀ་ན་གསལ།

				གཞན་ཡང་། ལོངས་སྤྱོད་དང་འབྲེལ་བའི་ལྟུང་བ་རྣམས་ཀྱི་ཡན་ལག་ལ་ཉེ་དུ་མ་ཡིན་པ་དགོས་པའི་རིགས་ལ་ཉེ་དུ་བརྩི་སྐབས་སུ་བདུན་རྒྱུད་ཀྱི་ཉེ་དུ་ལ་བརྩི་རུང་ཞིང་། ཆགས་པ་རྒྱུར་འགྱུར་དགག་བྱར་གྱུར་པའི་ལྟུང་བ་དཔེར་ན་འཁྲུར་འཇུག་ལྟ་བུ་ལ་ནི། བདུན་རྒྱུད་ཀྱི་ཁར་ཡུལ་དུས་དེ་ན་ངོ་ཚ་བའི་ཡུལ་དུ་བྱེད་པ་ཉེ་དུ་ཡིན་ཏེ། རྒྱ་ནག་གི་ཡུལ་འགའ་ཞིག་ན་སྲུ་མོའི་བུ་མོ་དང་གཉེན་སྒྲིག་བྱེད་པ་ལ་ངོ་ཚ་མེད་པར་ལུགས་མཐུན་དུ་བརྩི་བ་ལྟ་བུ་ནི། ངོ་ཚའི་ཡུལ་དུ་བྱེད་པའི་ཉེ་དུ་མིན་པས། འཁྲུར་འཇུགག་གི་སྐབས་འདིའི་ཉེ་དུ་མིན་ནོ། །

				ཉེ་དུ་ཡིན་མིན་གཉིས་ལ་འདུ་ཤེས་འཁྲུལ་མ་འཁྲུལ་དང་ཐེ་ཚོམ་བཅས་ཀྱི་སྒོ་ནས་དངོས་གཞི་གཉིས། ན་སྨད་གཉིས། ལྟུང་མེད་གཉིས་བཅས་མུ་དྲུག་ལུང་ལས་གསུངས་ཚུལ་མཚོ་ཊཱིཀ་ཏུ་གསལ།

				པ་ལི། འདིར་ཡང་གཞི་དང་སྦྱོར་བ་དང་མཐར་ཐུག་གསུམ་ལས་བསམ་པའི་ཡན་ལག་མེད་ཅིང་། འདུ་ཤེས་ནི། བསྔོས་བསྒྱུར་གྱི་སྤང་བ་མ་གཏོགས་སྤང་ལྟུང་སུམ་ཅུ་པོ་ཐམས་ཅད་ཀྱི་ལྟུང་བ་དངོས་གཞི་རྫོགས་པའི་ཡན་ལག་མིན་པར་བཤད།

				ལེགས། བྱིན་འཕྲོག་གི་སྤང་བའི་སྐབས་སུ། འདུ་ཤེས་ནི་བདག་པོའི་ཆ་མ་གཏོགས་པའི་གཞིའི་ཡན་ལག་དེ་དག་ལ་མ་འཁྲུལ་པ་དགོས་པར་གསུངས་ལ། དེས་ན་བྱིན་འཔྲོག་སྐབས་ཀྱི་འདུ་ཤེས་དེ་འཁྲུལ་པ་མ་གཏོགས་སྤང་ལྟུང་སུམ་ཅུ་པོའི་ལྟུང་བའི་ཡན་ལག་ལ་འདུ་ཤེས་མ་འཁྲུལ་པ་དགོས་པར་བཞེད་དོ། །

				པ་ལི། ལྟུང་མེད་ལ། དགེ་སློང་མ་དེ་དགེ་སློང་གི་ཉེ་དུ་ཡིན་པ་དང་། མ་བསྐུལ་བར་དགེ་སློང་མ་ཉེ་དུ་མ་ཡིན་པས་བཀྲུ་བ་དང་། དགེ་སློང་མ་ཉེ་དུ་མིན་པས་དགེ་སློང་མ་ཉེ་དུ་ལ་བཀྲུ་རོགས་བྱེད་པ་དང་། བཀྲུ་བྱའི་གོས་དེ་ལོངས་སྤྱད་མ་ཟིན་པ་དང་།  (གནས་མལ་ལས་གཞན་པའི་གདིང་བའམ། ཉལ་གཟན་ནམ་ཤམ་ཐབས་ཀྱི་གཟན་ bed sheet ལྟ་བུའི་) འཚོ་བའི་ཡོ་བྱད་གཞན་དག་དགེ་སློང་མ་ཉེ་དུ་མིན་པས་བཀྲུ་བ་དང་། དགེ་བསྙེན་མའམ། (female trainee) དགེ་ཚུལ་མ་ཉེ་དུ་མིན་པ་ལ་གོས་སྤྱད་ཟིན་པ་འཁྲུར་འཇུག་བཅས་ལ་ལྟུང་བ་མེད་དོ། །

				འགྲེལ་པར། ༼བུདྡྷ་གྷོ་ཥ་སྟེ་སངས་རྒྱས་དབྱངས་ཀྱིས་མཛད་༽ དགེ་སློང་ཞིག་གིས་དགེ་བསྙེན་མ་ཞིག་ལ་སྤྱད་ཟིན་པའི་གོས་བཀྲུ་བར་བསྐུལ་ཞིང་། བར་སྐབས་སུ་དེ་དགེ་སློང་མར་གྱུར་ཏེ་བཀྲུས་པ་ན། དགེ་སློང་དེ་ལ་འཁྲུར་འཇུག་གི་ལྟུང་བ་སྐྱེས་ལ། དེ་བཞིན་དགེ་སློང་གིས་སྐྱེས་པ་ཞིག་ལ་གོས་བཀྲུ་བར་བསྐུལ་བ། སྐྱེས་པ་དེ་མཚན་གྱུར་ཏེ་དགེ་སློང་མར་གྱུར་པ་ན་བཀྲུས་པས། འཁྲུར་འཇུག་གི་ལྟུང་བ་སྐྱེས་པར་གསུངས་པའི་དགོངས་པ་གང་ཡིན་རྟོགས་དཀའ་འོ། །༼ཞེས་འབྱུང་ངོ་། །༽

		

	
		
			༥ ལེན་པའི་སྤང་བ།

				ངོ་ཏི་ནི། བཅས་ལྡན་དགེ་སློང་གིས་དགེ་སློང་མ་ཉེ་དུ་མ་ཡིན་པས་ལས་གོས་བླངས་ཏེ་ཐོབ་པ་ལས་གྱུར་པའི་ལྟུང་བ་དངོས་གཞིའོ། །པ་ལི། བརྗེ་བ་མ་གཏོགས་པར་གོས་ལེན་པ་ཞེས་གསལ་ལོ། །

				གཞིའི་ཡན་ལག་ནི། ལེགས། དགེ་སློང་མ་ཆོས་བརྒྱད་ལྡན་ལས་གོས་ཆོས་ལྔ་ལྡན་རྟེན་གྱི་དགེ་སློང་ཆོས་བཞི་ལྡན་གྱིས་ལེན་པའོ། །པ་ལི། རུང་བའི་གོས་དྲུག་པོ་གང་རུང་ཆུང་ཚད་སོར་བཞི་དང་བརྒྱད་ཅན་ཡན་ཆད་ལེན་པའོ། །

				བསམ་པའི་ཡན་ལག །ལེགས། འདུ་ཤེས་མ་འཁྲུལ་ཞིང་། ཀུན་སློང་ནི་བཟང་ངན་བརྗེ་བ་ལས་གཞན་པའི་རང་དོན་དུ་གོས་ལེན་པར་འདོད་པ་རྒྱུན་མ་ཆད་པའོ། །པ་ལི། བསམ་པའི་ཡན་ལག་མི་གསལ་ལོ། །

				སྦྱོར་བའི་ཡན་ལག །པ་ལི། དགེ་སློང་མ་ཉེ་དུ་མ་ཡིན་པ་ལས་རིན་མེད་པར་གོས་ལེན་པའོ། །ཞེས་པ་ཙམ་གསལ་ཞིང་། འདུ་ཤེས་ནི་ཡན་ལག་མིན་པར་མ་ཟད། དགེ་སློང་མ་ཉེ་དུ་མིན་པ་ལ་ཡིན་པར་འདུ་ཤེས་ཏེ་བླངས་ན་དངོས་གཞི་དང་། ཉེ་དུ་ལ་ཉེ་དུ་མིན་པར་འདུ་ཤེས་པའམ། ཐེ་ཚོམ་ཟ་སྟེ་བླངས་ན་ཉེས་བྱས་སྐྱེས་པར་བཤད།

				འགྲེལ་པར།  (སངས་རྒྱས་དབྱངས་ཀྱི་) སྦྱིན་བདག་མང་པོས་དགེ་སློང་ལ་གོས་ཀྱི་ཕུང་པོ་ཕུལ་བ་ན། སྦྱིན་བདག་དགེ་སློང་མ་ཉེ་དུ་མ་ཡིན་པ་ཞིག་ཡོད་པ་དགེ་སློང་གིས་མ་ཤེས་ཀྱང་ལྟུང་བ་དངོས་གཞི་རྫོགས་པ་དང་། གཞན་ཡང་། སངས་རྒྱས་དབྱངས་ཀྱིས་གནའ་རབས་ཀྱི་འགྲེལ་པ་ Maha Paccari ཞེས་པ་ལ་བརྟེན་ནས་དགེ་སློང་གིས་གོས་ལེན་པ་ན། ཨ་རུ་ར་ལྟ་བུའི་རིན་ཆུང་ཤོས་ཤིག་སྤྲོད་པ་ནའང་། ལྟུང་བ་དངོས་གཞི་རྫོགས་པ་ལས་ཐར་ནུས་པར་གསུངས་སོ། །

				ལེགས། འོན་ཀྱང་དགེ་སློང་མ་དེ་སེམས་ཡངས་ཆེ་བ་དང་། བློ་རྒྱ་ཆེ་བ་ཉིད་ཡིན་ན། ལྟུང་བ་མེད་པར་མཚོ་ཊཱིཀ་ཏུ་འགྲེལ་ཆུང་ཁུངས་སུ་དྲངས་ཏེ་བསྒྲུབས་སོ། །

		

	
		
			༦ སློང་བའི་སྤང་བ།

				གླེང་གཞི། ལེགས། མཉན་ཡོད་ཀྱི་ཁྱིམ་བདག་གཅིག་ལས་རང་གི་ཆུང་མས་བཟོས་པའི་གོས་བཟང་པོ་ཟུང་གཅིག་ཉེ་དགས་ཁ་ཆོས་ཀྱིས་ཕྲོགས་པ་ལས་ལྟུང་བ་འདི་བཅས་སོ། །

				པ་ལི། ཡང་དེའི་ཚེ། དགེ་སློང་ཉེ་དགས་ཆོས་བསྟན་པར་བརྩམས་པ་ན། ཁྱིམ་བདག་དངུལ་གཉེར་གྱི་སྲས་ (financier’s son) ཤིག་འབྱོར་ཏེ། བཏུད་པ་དང་བཅས་ཕྱོགས་གཅིག་ཏུ་འཁོད་དོ། །ཉེ་དགས་ཆོས་ཀྱི་གཏམ་གྱིས་གདམས་ཤིང་བསྐུལ་ (instructed, urged) ལ། གཟེངས་བསྟོད་ཅིང་སྤོབས་པ་བསྐྱེད་(roused, and encouraged) དོ། །དེ་ནས་ཁྱིམ་བདག་དངུལ་གཉེར་གྱི་སྲས་དེས་སྨྲས་པ། འཕགས་པ། ཁྱེད་ལ་བདག་གིས་གོས་སམ། བསོད་སྙོམས་སམ། བཞུགས་གནས་སམ། (lodgings) ནད་ཀྱི་གསོལ་སྨན་ལྟ་བུ་འབུལ་བ་ལགས་ན། གང་ཞིག་དགོས། གྲོགས་པོ་ཁྱོད་ཀྱིས་སྦྱིན་པར་འདོད་ན། ཁྱོད་ཀྱི་ལུས་ལ་བཅངས་པའི་གོས་ཤིག་སྦྱིན་ཅིག།

				འཕགས་པ། བདག་ནི་རིགས་བཟང་པོའི་སྲས་ (son of a good family) ལགས་ན། ཇི་ལྟར་གོས་གཅིག་ཁོ་ནས་འགྲོ་བར་ནུས། བདག་ཁྱིམ་དུ་འགྲོ་བའི་བར་སྒུགས་ཤིག །ཁྱིམ་དུ་འབྱོར་ནས་གོས་འདི་དག་གམ། དེ་བས་བཟང་བ་དག་བསྐུར་བར་བྱའོ། །ཉེ་དགས་ཐེངས་གཉིས་དང་གསུམ་གྱི་བར་དུ་གོང་ལྟར་བསླངས་ཤིང་། སྲས་དེས་ཀྱང་ལན་དེ་བསྐྱར་རོ། །

				གྲོགས་པོ། ཁྱོད་ཀྱིས་མི་གཏོང་བར་སྦྱིན་པ་བྱས་ན། གཏོང་མི་འདོད་པའི་སྦྱིན་པ་འདིས་ཅི་བྱ། དེ་ལྟར་དགེ་སློང་ཉེ་དགས་ནན་གྱིས་བསྐུལ་བས། ཁྱིམ་བདག་དངུལ་གཉེར་གྱི་སྲས་དེས་གོས་གཅིག་ཕུལ་ཏེ་ཕྱིན་པ་ན། སྐྱེ་བོ་དག་གིས་མཐོང་སྟེ་སྨྲས་པ། སྦྱིན་བདག །ཁྱོད་གོས་གཅིག་ཁོ་ནས་རྒྱུ་བ་ཇི་ལྟར་ལགས། ཁོས་ཇི་ལྟར་གྱུར་པ་སྨྲས་པས། སྐྱེ་བོ་དག་གིས་ཤཱཀྱའི་དགེ་སྦྱོང་རྣམས་ནི་དྲེགས་ཤིང་ཆོག་མི་ཤེས་པའོ། །དེ་དག་ལ་དོན་ལྡན་གྱི་སྦྱིན་པ་བྱེད་པའང་སླ་བ་མ་ཡིན་ནོ། །ཁྱིམ་བདག་དངུལ་གཉེར་གྱི་སྲས་ཀྱིས་དོན་ལྡན་གྱི་སྦྱིན་པ་བྱས་པའི་རྗེས་སུ་ཁོང་གི་གོས་ (ཀྱང་༽ ལེན་པར་ཇི་ལྟར་རིགས། ཞེས་འཕྱས་པ་དང་། གླེངས་པ་དང་། ཁྱབ་པར་བྱས་སོ། །

			༢༠༡༢་༦་༢༣ སྤེན་པ།

			དགག་བྱ་ནི། ལེགས། ཉེ་དུ་ལ་བླངས་ཀྱང་ལྟུང་བ་མེད་པར་གསུངས་པའི་གནད་ཀྱིས་གཞན་གྱི་ལོངས་སྤྱོད་ལ་གནོད་པ་དང་། ཆོས་གོས་མ་ཚང་ན་སློང་དུ་གནང་བའི་གནད་ཀྱིས་རང་འདོད་པ་ཆེ་བ་དེ་དགག་བྱར་བཞེད་དོ། །  པ་ལི། པ་ལི་དབྱིན་འགྱུར་མའི་ལུགས་ལ་དགག་བྱ་གང་ཡིན་མི་གསལ་ལོ། །

			ངོ་ཏི་ནི། ལེགས། བཅས་ལྡན་དགེ་སློང་གིས་རང་ལ་ཆོས་གོས་ཚང་བ་ཡོད་བཞིན་དུ་ཁྱིམ་པ་ཉེ་དུ་མ་ཡིན་པ་ལ་གོས་བསླངས་ཏེ་ཐོབ་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། བཅས་ལྡན་དགེ་སློང་གིས་ཁྱིམ་བདག་ཕོ་མོ་ཉེ་དུ་མ་ཡིན་པ་ལས་རུང་བའི་གནས་སྐབས་མ་གཏོགས་པར་གོས་བསླངས་པ་ན། གོས་དེ་སྤང་བར་བྱ་ཞིང་། ལྟུང་བ་བཤག་པར་བྱའོ། །རུང་བའི་གནས་སྐབས་ནི་འདི་ལྟར། དགེ་སློང་གི་ཆོས་གོས་ཕྲོགས་པའམ་བརླགས་པའོ། །ཞེས་འབྱུང་ངོ་། །

				གཞིའི་ཡན་ལག་ནི། ལེགས། ཁྱིམ་པ་ཆོས་དྲུག་ལྡན་ལས་གོས་ཁྱད་ཆོས་བཞི་ལྡན་རྟེན་གྱི་དགེ་སློང་ཆོས་གཉིས་ལྡན་གྱིས་སློང་བའོ། ། པ་ལི། བཅས་པ་སྔ་མའི་སྐབས་དང་འདྲའོ། །

				བསམ་པའི་ཡན་ལག་ནི། ལེགས། འདུ་ཤེས་དང་ཀུན་སློང་གཉིས་ཡོད་ཅིང་། པ་ལི་ལ་འདུ་ཤེས་ནི་ཡན་ལག་མིན་པར་བཤད་པར་མ་ཟད། ཀུན་སློང་སྐོར་ནི་ཚིག་ཟུར་ཙམ་ཡང་མེད་པ་གོང་འོག་རྣམས་ལ་འདྲ་བས་མི་འབྲིའོ། །

				སྦྱོར་བའི་ཡན་ལག་ནི། ལེགས། ངག་མཚན་ཉིད་ལྔ་ལྡན་གྱིས་གོས་སློང་བར་ཞུགས་པའོ། །པ་ལི། རུང་བའི་དུས་མ་གཏོགས་པར་ཁྱིམ་པ་ཉེ་དུ་མ་ཡིན་པ་ལས་གོས་སློང་བའོ། །

				མཐར་ཐུག་གི་ཡན་ལག་ནི། ལེགས། གོས་ཐོབ་བློ་སྐྱེས་པའོ། ། པ་ལི། གོས་ཐོབ་པའོ། །

			པ་ལི། རུང་བའི་གནས་སྐབས་ནི། The Proper Occasions

			འཕྲོག་པ་དང་། བརླག་པའི་དོན་མང་དུ་གསུངས་ཤིང་། ཆོམ་རྐུན་པས་དགེ་སློང་གི་གོས་ཡོངས་རྫོགས་ཕྲོགས་པ་ན། གཅེར་བུར་འགྲོ་བར་མི་བྱ་ལ། གལ་ཏེ་བདག་ཏུ་མ་བཟུང་བའི་དགེ་འདུན་གྱི་གནས་སུ་དགེ་སློང་གོས་མེད་པའི་སྐབས་བྱུང་ན། གོས་དང་། རས། sheet? སྟན་དང་། སྔན་ལ་སོགས་པ་ཅི་རག་རག་ལེན་པར་རུང་ཞིང་། དེའང་གོས་འབྱོར་པ་ན་ཕྱིར་སྤྲད་སྙམ་པའི་བློས་འཕྲལ་གྱི་གོས་སུ་བླང་ངོ་། །གཞན་དུ་ན། རྩྭ་དང་ལོ་མས་ཀྱང་དགབ་པར་བྱའོ། །ཞེས་སོགས་མང་དུ་སྣང་ངོ་། །

		

	
		
			༧ སློང་བར་རིགས་པའི་སྤང་བ།

			གླེང་གཞི། ལེགས། ཉེ་དགས་ཕྲེང་བ་ཅན་པའི་དགེ་སློང་བསམ་གཏན་པ་བཞི་བཅུ་ཆོམ་རྐུན་པས་བཅོམ་པ་དག་ལ་རོགས་བྱས་པའི་ཚུལ་གྱིས་མཉན་ཡོད་ཀྱི་ཁྱིམ་དབུལ་ཕྱུག་ཐམས་ཅད་དང་། རྒྱལ་པོ་གསལ་རྒྱལ་བཙུན་མོའི་འཁོར་དང་བཅས་པ་ལས་གོས་བསླངས་ཏེ། དགེ་སློང་རེ་རེས་ཀྱང་ཡོ་བྱད་བཅུ་གསུམ་བདུན་བདུན་རྙེད་པ་རྣམས་ལས་གོས་རྙང་རྙིང་རེ་མ་གཏོགས་གཞན་ཐམས་ཅད་ཉེ་དགས་ཁྱེར་ཅིང་། དེ་ལྟར་བསླངས་པའི་བྱུང་བ་དེ་ལ་བརྟེན་ནས་སློང་བར་རིགས་པའི་བཅས་པ་འདི་མཛད་པ་སྟེ། ཁྱིམ་བདག་གཅིག་ལས་སྟོད་གཡོགས་དང་སྨད་གཡོགས་དང་བཅས་པའི་མཐར་ཐུག་པར་བླང་བར་བྱ་ཡི། དེ་ལས་ལྷག་པར་ལེན་ན་སྤང་ལྟུང་ངོ་། །

				པ་ལི། དེའི་ཚེ་དྲུག་སྡེས་དགེ་སློང་ཆོམ་རྐུན་པས་བཅོམ་པ་དག་ལ་སྨྲས་པ། གྲོགས་པོ་དག། །བཅོམ་ལྡན་འདས་ཀྱིས་འདི་ལྟར། དགེ་སློང་གི་ཆོས་གོས་ཆོམ་རྐུན་པས་བཅོམ་པའམ་བརླགས་པ་དག་གིས་ཉེ་དུ་མ་ཡིན་པའི་ཁྱིམ་པ་ཕོ་མོ་དག་ལས་གོས་སློང་བར་གནང་བས། གོས་སློངས་ཤིག །གྲོགས་པོ་དག །དགོངས་པ་མ་ཚོམ། ངེད་རྣམས་ལ་ཆོས་གོས་མང་དུ་ཐོབ་བོ། །གྲོགས་པོ་དག །བདག་ཅག་གིས་ཁྱོད་རྣམས་ཀྱི་ཆེད་དུ་བསླང་བར་བྱའོ། །དེ་བཞིན་གྱིས་ཤིག །

			དེ་ནས་དྲུག་སྡེས་ཉེ་དུ་མ་ཡིན་པའི་ཁྱིམ་བདག་རྣམས་ལ་སྨྲས་པ། དགེ་སློང་ཆོམ་རྐུན་པས་བཅོམ་པ་དག་ལ་གོས་སྦྱིན་ཅིག །ཅེས་གོས་མང་དུ་བསླངས་པས། ཚོམས་པོ་ཆེ་ཞིག་ན་འཁོད་པའི་སྐྱེ་བོ་ཞིག་གིས་གཞན་ཞིག་ལ་སྨྲས་པ། སྦྱིན་བདག །དགེ་སློང་ཆོམ་རྐུན་པས་བཅོམ་པ་དག་ལ་བདག་གིས་གོས་ཕུལ་ལོ། །ཁོ་ན་རེ། ངས་ཀྱང་ཕུལ་ཟིན། གཞན་ཞིག་གིས། ངས་ཀྱང་ཕུལ་ཟིན། 

			དེ་ནས་དེ་དག་གིས། ཤཱཀྱའི་དགེ་སྦྱོང་དག་ནི་ཚོད་མི་རིགས་པར་གོས་མང་དུ་སློང་བ་ཇི་ལྟར་རིགས། ཤཱཀྱའི་དགེ་སྦྱོང་དག་གིས་གོས་ཀྱི་ཚོང་བྱེད་དམ། ཚོང་ཁང་འཛུགས་སམ། ཞེས་འཕྱས་པ་དང་། གླེངས་པ་དང་། ཁྱབ་པར་བྱས་སོ། །

			དགག་བྱ་ནི། ལེགས། སྦྱིན་བདག་གི་ལོངས་སྤྱོད་ལ་གནོད་པའོ། ། པ་ལི། བཅོམ་པའམ་བརླགས་པའི་དགེ་སློང་དེའི་ཆེད་དུ་དགེ་སློང་ཀུན་གྱིས་གོས་སློང་བར་རིགས་ན། གོས་སློང་བའི་ཚོད་མེད་པར་འགྱུར་བས། སྦྱིན་བདག་གི་ལོངས་སྤྱོད་ལ་གནོད་པའོ། ། (If all other bikkhus could request cloth for his sake, there is no limit to the amount of cloth they could request, and this would be an unfair exploitation of the donor’s generosity.) 

			ངོ་ཏི་ནི། ལེགས། རྣམ་པ་ལྔ་སྟེ། ལྷག་པ་སློང་བའི་ལྟུང་བ་གསུམ་དང་། ལྷག་པ་མི་སྦྱིན་པའི་ལྟུང་བ་གཉིས་སོ། །དེ་ཡང་བཅས་ལྡན་དགེ་སློང་ཆོས་གོས་གསུམ་ཡན་ཆད་མ་ཚང་བས་སློང་ཡུལ་ཁྱིམ་པ་གཅིག་ལ། 

			
					1.	སྣམ་སྦྱར་ལྟ་བུ་ཆོས་གོས་དྲས་པ་བྱ་སྙམ་པའི་བསམ་པས་བསླངས་ཏེ། རབ་བྱུང་གི་གོས་སྟོད་གཡོགས་སྨད་གཡོགས་རབ་ཚད་གཉིས་ཐོབ་ཅིང་། དེ་ལས་ལྷག་པ་སློང་སྟེ་ལྷག་པ་ཁྲུ་གང་ཡན་ཆད་ཐོབ་པ།

					2.	རྔུལ་གཟན་ནམ་ཤམ་ཐབས་ལྟ་བུ་གོས་མ་དྲས་པ་བྱ་སྙམ་པའི་བསམ་པས་བསླངས་ཏེ། ཁྱིམ་པའི་གོས་སྟོད་གཡོགས་སྨད་གཡོགས་རབ་ཚད་གཉིས་ཐོབ་ཅིང་། དེ་ལས་ལྷག་པ་སློང་སྟེ། ལྷག་པ་ཁྲུ་གང་ཡན་ཆད་ཐོབ་པ།

					3.	གོས་མ་དྲས་པ་བྱ་སྙམ་པའི་བསམ་པས་བསླངས་ཏེ། ཁྱིམ་པའི་སྟོད་གཡོགས་སྨད་གཡོགས་མཐའ་ཚད་ཐོབ་ཅིང་། འབྲིང་ཚད་དམ་རབ་ཚད་དུ་ཁ་བསྐང་བའི་གོས་སློང་ཞིང་ཐོབ་པ།

					4.	ཆོས་གོས་དྲས་པ་བྱ་སྙམ་པའི་བསམ་པས་བསླངས་ཏེ། རབ་བྱུང་གི་གོས་སྟོད་གཡོགས་སྨད་གཡོགས་རབ་ཚད་གཉིས་ལས་ལྷག་པ་ཐོབ་ན། ཁྲུ་གང་ཡན་ཆད་ཀྱི་ལྷག་པ་དེ་སྦྱིན་དགོས་པ་ལས་མི་སྦྱིན་པ།

					5.	གོས་མ་དྲས་པ་བྱ་སྙམ་པའི་བསམ་པས་བསླངས་ཏེ། རབ་བྱུང་གི་གོས་སྟོད་གཡོགས་སྨད་གཡོགས་རབ་ཚད་ལས་ལྷག་པ་ཐོབ་ན་ཡང་སྔ་མ་བཞིན་དུ་ལྷག་པ་མི་སྦྱིན་པ་ལས་ལྟུང་བ་དངོས་གཞིར་འགྱུར་རོ། །

			

			པ་ལི། ཁྱིམ་པ་ཕོ་མོ་ཉེ་དུ་མ་ཡིན་པས་གོས་མང་པོ་(རས་ཆུང་དུམ་བུ་མང་པོ་)འབུལ་བ་ན། སྟོད་གཡོགས་དང་སྨད་གཡོགས་(འདང་ངེས་)ལེན་ཆོག་ཅིང་། དེ་ལས་ལྷག་པ་ལེན་ན་སྤང་ལྟུང་ངོ་། །

				དེའང་རྣམ་འབྱེད་ལས། དགེ་སློང་གི་གོས་བཅོམ་པའམ་བརླགས་པ་ན། ཅི་བདེར་སྟོབ་པ་མ་ཡིན་པའི་ཁྱིམ་བདག་ཉེ་དུ་མ་ཡིན་པ་ལས་གོས་ཇི་ཙམ་སློང་ཞིང་ལེན་པའི་ཚད་ནི། གོས་ཇི་ཙམ་བཅོམ་པའམ་བརླགས་པ་ལ་རག་ལས་ཏེ། གལ་ཏེ་གསུམ་ཡིན་ན་གཉིས་བསླང་ཞིང་བླང་བར་བྱའོ། །གཉིས་ཡིན་ན་གཅིག་ཙམ་བསླང་ཞིང་བླང་བར་བྱའོ། །གཅིག་ཡིན་ན་ནི་བསླང་བར་མི་བྱའོ། །ཞེས་འབྱུང་།

				(བཙུན་པ་སངས་རྒྱས་དབྱངས་ཀྱིས་མཛད་པའི་)སོ་ཐར་གྱི་འགྲེལ་པ་ལས། (གོང་གི་རྣམ་འབྱེད་ཀྱི་ལུང་དོན་) བྱིན་གྱིས་བརླབས་པའི་ཆོས་གོས་རྣམ་གསུམ་བཅོམ་པའམ་བརླགས་པའི་ཚེ། རྐྱེན་འདི་དག་སྦྱར་བར་བྱའོ། །ཞེས་གསུངས་ཏེ། དེས་འགྲེལ་ཚུལ་ལྟར་ན། གོས་ལྷག་པ་དག་བཅོམ་པའམ་བརླགས་པ་ན། གཏན་ནས་སློང་མི་རིགས་པར་བསྟན་པའོ། ། (ཞེས་འབྱུང་།)

			གཞིའི་ཡན་ལག་ནིི། ལེགས། ཁྱིམ་པ་ཆོས་དྲུག་ལྡན་ལས་དངོས་པོ་ཆོས་གསུམ་ལྡན་དགེ་སློང་ཆོས་གསུམ་ལྡན་གྱིས་སློང་བའོ། །པ་ལི། གོས་དང་འབྲེལ་བའི་ལྟུང་བ་རྣམས་ཀྱི་སྐབས་སུ་རུང་བ་དང་ཚད་དང་ལྡན་པ་གཉིས་གོང་མ་དག་དང་འདྲའོ། །

			བསམ་པའི་ཡན་ལག་ནི། ལེགས། ངག་མཚན་ཉིད་ལྔ་ལྡན་གྱིས་ལྷག་པ་སློང་བར་ཞུགས་པའོ། །པ་ལི། ཅི་བདེར་སྟོབ་པ་མ་ཡིན་པའི་ཁྱིམ་པ་ཉེ་དུ་མ་ཡིན་པ་ལས་གོས་སློང་བར་རིགས་པ་ལས་ལྷག་པ་སློང་བའོ། །

			མཐར་ཐུག་གི་ཡན་ལག་ནི། ལེགས། ལྷག་པ་ལ་ཐོབ་བློ་སྐྱེས་པའོ། །པ་ལི། གོས་ལྷག་པ་ཐོབ་པའོ། །

			སྐབས་འདིར་མཚོ་ཊཱིཀ་ཏུ། ཁྱིམ་པའི་གོས་སྟོད་གཡོགས་དང་སྨད་གཡོགས་གཉིས་ལ་ཆེ་འབྲིང་ཆུང་གསུམ་གྱི་ཚད་དང་། རབ་བྱུང་གི་སྟོད་གཡོགས་དང་སྨད་གཡོགས་ལའང་རབ་འབྲིང་ཐ་གསུམ་གྱི་ཚད་གསུངས་སོ། །

		

	
		
			༨ སྤགས་པ་སློང་བའི་སྤང་བ།

			གླེང་གཞི་ནི། ལེགས། མཉན་ཡོད་དུ་ཁྱིམ་བདག་བཟའ་མི་གཉིས་འདུག་པ་གཉིས་ཀས་ལོག་གཡེམ་བྱས་ཤིང་། ཅ་དངོས་བྱིན་པས་ཁྱིམ་རྒུད་ནས་བུ་མོ་མངགས་གཞུག་མ་ལ་བརྡེགས་སོ། །ཉེ་དགས་ཚོར་ནས་ཆོས་བསྟན་པས་ཁྱོ་ཤུག་གཉིས་ཚུལ་ཁྲིམས་ལ་བཀོད་ཅིང་། བུ་མོ་དེ་ལ་བྱམས་པར་གྱུར་པས། བུ་མོ་བྲན་མོ་དེས་ཉེ་དགའི་དྲིན་བསམས་པ་དང་། ཁྱོ་ཤུག་གཉིས་ཀྱིས་ཀྱང་ཉེ་དགའ་ལ་རས་ཡུག་ཆེན་དབུལ་བར་བགྲོས་པ། བུ་མོས་ལྐོག་ཏུ་སྦྲན་པ་ན། ཉེ་དགས་དེ་ལས་བཟང་བ་ཐོབ་ཏུ་རེ་སྟེ། རས་ཡུག་ཆེན་ཉོ་རུ་བཅུག་ནས་ཁྱིམ་བདག་དེ་བུ་ལོན་ཡོད་པར་བྱས་སོ། །གང་བྱིན་པ་དེ་མི་ལེན་པར། ལྷག་པར་སློང་ཞེས་པའི་སྐབས་དེ་གསོལ་པས། ལྟུང་བ་འདི་བཅས་སོ། །

			པ་ལི། དེའི་ཚེ་ཁྱིམ་བདག་གཅིག་གིས་ཆུང་མ་ལ་སྨྲས་པ། བདག་གིས་སློབ་དཔོན་ཉེ་དགའ་ལ་གོས་ཤིག་དབུལ་ལོ། །དགེ་སློང་བསོད་སྙོམས་ལ་ཕེབས་པ་ཞིག་གིས་དེ་ཐོས་ནས་ཉེ་དགའ་ལ་སྦྲན་པ། གྲོགས་པོ་ཉེ་དགའ། ཁྱོད་ལ་བསོད་ནམས་མང་དུ་མཆིས་ཏེ། ཁྱིམ་བདག་ཅིག་གིས་ཆུང་མ་ལ་བདག་གིས་སློབ་དཔོན་ཉེ་དགའ་ལ་གོས་དབུལ་ལོ། །ཞེས་སྨྲས་སོ། །གྲོགས་པོ། ཁོ་ནི་བདག་གི་རྒྱབ་རྟེན་ཡིན་ནོ། །

			དེ་ནས་ཉེ་དགའ་ཁྱིམ་བདག་དེའི་དྲུང་དུ་ཕྱིན་ཏེ་སྨྲས་པ། གྲོགས་པོ། ཁྱོད་ཀྱིས་བདག་ལ་གོས་སྤྲོད་པ་བདེན་ནམ། འོ་ད་ཅི་བདག་གིས་སློབ་དཔོན་ཉེ་དགའ་ལ་གོས་དབུལ་ལོ་སྙམ་པ་མ་ཡིན་ནམ། ལེགས་ཏེ། གལ་ཏེ་ཁྱོད་ཀྱིས་བདག་ལ་གོས་སྦྱིན་པར་འདོད་ན། གོས་འདི་ལྟ་བུ་སྦྱིན་ཅིག །བདག་གིས་མི་སྤྱོད་པའི་གོས་སྦྱིན་ཡང་ཅི་ཕན། 

			དེ་ནས་མི་དེས་ཤཱཀྱའི་དགེ་སློང་དག་ནི། དྲེགས་ཤིང་ཆོག་མི་ཤེས་པས། དེ་དག་ལ་གོས་སྦྱིན་པའང་སླ་བ་མ་ཡིན་ནོ། །སློབ་དཔོན་ཉེ་དགའ་བདག་གིས་མ་བོས་པར་ཡང་་གོས་འདི་ལྟ་བུ་སྦྱིན་ཅིག་ཅེས་སྨྲ་བར་ཇི་ལྟར་རིགས། ཞེས་འཕྱས་པ་དང་གླེངས་པ་དང་ཁྱབ་པར་བྱས་སོ། །

			དགག་བྱ་ནི། ལེགས། གཞན་གྱི་ལོངས་སྤྱོད་ལ་གནོད་པ་དང། རང་འདོད་པ་ཆེ་བའོ། །པ་ལི། མི་གསལ་ཡང་དོན་གྱིས་མཚུངས་སོ། །

			ངོ་ཏི་ནི། ལེགས། བཅས་ལྡན་དགེ་སློང་ལ་ཁྱིམ་པས་གོས་སྦྱིན་པར་བསམ་པས་སྤགས་པ་ལ། དེ་ལས་ལྷག་པའི་གོས་བསླངས་ཏེ་ལྷག་པ་དེ་ཐོབ་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། ཁྱིམ་པ་ཉེ་དུ་མ་ཡིན་པ་ཞིག་གིས་ (དགེ་སློང་) གཅིག་ལ་གོས་འབུལ་བར་སྤགས་ཀྱང་གོས་ཇི་ལྟ་བུ་འདོད་པ་མ་དྲིས་པ་ན། དེ་ལས་ (ལྷག་པ་) བཟང་བ་བསླངས་ཏེ་ཐོབ་པ་ནི། སྤང་བའི་ལྟུང་བྱེད་དོ། །

			གཞིའི་ཡན་ལག་ནི། ལེགས། ཁྱིམ་པ་ཆོས་བརྒྱད་ལྡན་ལ་དངོས་པོ་ཆོས་བཞི་ལྡན་དགེ་སློང་ཆོས་གཉིས་གྱིས་སློང་བའོ། ། པ་ལི། དངོས་པོ་ནི་ (object) གཞུང་རྣམས་སུ། བཅས་པ་འདི་ནི་གོས་ཀྱི་མ་རྩ་དང་འབྲེལ་བར་གསུངས་མོད། འོན་ཀྱང་གོས་དངོས་སམ། གོས་ཀྱི་རྒྱུ་རས་དུམ་བུ་ལ་བྱ་བ་གང་ཡིན་གསལ་ཁ་མ་མཛད་དོ། །དེ་ལྟར་ནའང་བཅས་པ་འདིར་དགེ་སློང་ལ་གོས་བསྐོན་ཚུལ་གསལ་བས། གོས་ཞེས་པ་གོས་དངོས་ (finished robe) ལ་ཕལ་ཆེར་གོ་བ་འདྲའོ། །གཞན་ཡང་། གཞུང་རྣམས་སུ་མཁོ་བའི་ཡོ་བྱད་གཞན་གྱི་མ་རྩ་དག་ལྟུང་བ་ཆུང་ངུ་སྐྱེད་བྱེད་དམ། ལྟུང་མེད་གང་ཡིན་མི་གསལ་མོད། བཅས་པའི་དགོངས་དོན་ལྟར་བྱེད་ན། ཁྱིམ་པ་ཞིག་གིས་དགེ་སློང་ལ་མཁོ་བའི་ཡོ་བྱད་གང་ཡང་རུང་བ་ཉོ་བྱེད་ཀྱི་མ་རྩ་འབུལ་བར་བརྩམས་ཤིང་། མ་བོས་པའི་ཚེ། དགེ་སློང་གིས་ལྷག་པ་མི་སློང་བ་ཉིད་ (make stipulations) ལེགས་སོ། ། ༼ཞེས་འབྱུང་།༽

			བསམ་པའི་ཡན་ལག་ནི། ལེགས། འདུ་ཤེས་ནི་གཞི་ལ་མ་འཁྲུལ་བ་དང་། ཀུན་སློང་ནི་སྤགས་པ་དེ་ལས་ལྷག་པའི་གོས་རང་དོན་དུ་ངག་གིས་སློང་བར་འདོད་པ་རྒྱུན་མ་ཆད་པའོ། ། པ་ལི། ཁྱིམ་པས་ཉོ་བར་བརྩམས་པ་ (planning to buy) དེ་ལས་བཟང་བའི་གོས་ཐོབ་པར་འདོད་པའོ། །རྣམ་འབྱེད་ཀྱིས་བཟང་བ་ཞེས་པ་རྒྱུ་བཟང་བ་དང་། གོང་ཆེ་བ་ལ་བཤད་ལ། འགྲེལ་པས་རྒྱུ་མཚན་གང་ཞིག་གིས་བཟང་བ་ཞེས་པ་ (རིན་ནམ་) གོང་ཆེ་བ་འབའ་ཞིག་ལ་བཤད་དོ། །འོན་ཀྱང་འདི་ལ་རྣམ་འབྱེད་ཀྱི་ཁུངས་མེད་དོ། །

			སྦྱོར་བའི་ཡན་ལག་ནི། ལེགས། ངག་མཚན་ཉིད་ལྔ་ལྡན་གྱིས་སློང་བར་ཞུགས་པའོ། ། པ་ལི། ཁྱིམ་པ་ཉེ་དུ་མ་ཡིན་པ་ལ་ (དགེ་སློང་) གཅིག་གིས་གོས་དེ་བསྐྱེད་པར་སྐུལ་བའོ། །རྣམ་འབྱེད་དུ་དཔེ་མཚོན་གསུངས་པ་འདི་ལྟར། དེ་དཀྱུས་སུ་སྐྱེད་ཅིག །དེ་ཞེང་དུ་སྐྱེད་ཅིག །དེ་དམ་དུ་འཐོག་ཅིག །དེ་འཇམ་པོ་གྱིས་ཤིག །ཅེས་པའོ། །

			བཅས་པ་སྔ་མ་རྣམས་དང་འདྲ་བར། འདུ་ཤེས་ནི་ཡན་ལག་མ་ཡིན་ཏེ། ཁྱིམ་པ་ཉེ་དུ་མ་ཡིན་པ་ལ་ཉེ་དུར་འདུ་ཤེས་པའང་དངོས་གཞི་རྫོགས་པའི་ཡན་ལག་ཡིན་ནོ། །

			མཐར་ཐུག་གི་ཡན་ལག་ནི། ལེགས། ལྷག་པའི་གོས་ལ་ཐོབ་བློ་སྐྱེས་པའོ། ། པ་ལི། དགེ་སློང་གིས་བསྐུལ་བ་ལྟར་ཁྱིམ་བདག་གིས་ཞེང་ངམ་དཀྱུས་རིང་བ་ལྟ་བུའི་གོས་དེ་ཐོབ་པའོ། །

		

	
		
			༩ སོ་སོ་ནས་སྤགས་པ་སློང་བའི་སྤང་བ།

			གླེང་གཞི་ནི། ལེགས། གཞན་རྣམས་སྔ་མ་དང་འདྲ་བ་ལ། བདག་ཅག་སོ་སོ་ནས་རས་ཡུག་ཆེན་དབུལ་ལོ། །ཞེས་སོགས་ཙམ་གྱི་ཁྱད་པར་རོ། །

			དགག་བྱ་ནི། ལེགས། སྔར་དང་ཕལ་ཆེར་མཚུངས་ཤིང་། པ་ལི། མི་གསལ།

			ངོ་ཏི་ནི། ལེགས། གོང་དང་ཕལ་ཆེར་མཚུངས་ཤིང་། པ་ལི། ཁྱིམ་པ་ཉེ་དུ་མ་ཡིན་པ་གཉིས་སམ་མང་པོས་དགེ་སློང་ལ་གོས་སོ་སོ་ནས་འབུལ་བར་བརྩམས་ཤིང་། གོས་ཇི་ལྟ་བུ་འདོད་པ་མ་དྲིས་པ་ན། གོས་བཟང་པོ་ཐོབ་འདོད་ཀྱིས་དེ་དག་གི་མ་རྩ་རྣམས་བསྡོམས་ནས་གཅིག་ཉོ་བར་བསྐུལ་ཏེ་གོས་ཐོབ་པ་ནི། སྤང་བའི་ལྟུང་བྱེད་དོ། །ཞེས་འབྱུང་ཞིང་། གཞན་རྣམས་སྔ་མ་དང་འདྲ་བས་མ་བྲིས་སོ། ། ༢༠༡༢་༧་༡།

			པ་ལི། གཞན་རྣམས་སྔ་མ་དང་མཚུངས་པ་ལ། མི་འདྲ་བ་ནི་སྦྱོར་བའི་སྐབས་སུ་སྦྱིན་བདག་གཉིས་ཀྱི་མ་རྩ་སྡོམ་དུ་འཇུག་པའོ། །ཞེས་འབྱུང་། 

		

	
		
			༡༠ བསྐུར་བའི་སྤང་བ།

			གླེང་གཞི་ནི། ལེགས། དགེ་སློང་ཉེ་དགས། ཡི་གེ་སློབ་པའི་གྲོགས་དབྱར་ཚུལ་ཅན་ལ་སྦྱིན་པའི་བསྔགས་པ་བརྗོད་དེ། ཀར་ཤ་པ་ན་དྲུག་ཅུ་ཕུལ་བར་ཁས་བླངས་དེ་མཉན་ཡོད་པའི་ཚོང་པ་ལ་བསྐུར་ཏེ། ཉེ་དགས་དེའི་ཁྱིམ་ནས་བཞེས་པ་ན། ཁྱེའུ་ཞིག་ལ་སྲང་ནས་སྐྱེལ་དུ་བཅུག་པ་དང་། ཚོང་བརྡལ་གྱི་གནས་ཤིག་ཏུ་སྤོས་ཚོང་གི་ཁྱེའུ་དད་པ་གསར་པ་དང་ལྡན་པ་ཞིག་ལ་བཅོལ་པ་དང་། མཚན་མོར་ཉེ་དགའ་དོགས་ཏེ། ནངས་པ་སྔར་ལངས་ཏེ་པ་ན་ལེན་དུ་ཕྱིན་པས། ཁྱེའུས་ཡུད་ཙམ་སྒུག་ནས་བཞུགས་ཤིག །ཚོང་པའི་ཚོགས་ཀྱིས་ཁྲིམས་བཅས་ (ཉི་མ་མ་ཤར་གོང་ཚོགས་འདུ་ལ་མ་བསླེབས་ན་ཀར་ཤ་པ་ན་དྲུག་ཅུའི་ཉེས་ཆད་འཇལ་དགོས་པ་) པས་བདག་སླར་འོངས་ནས་དབུལ་ལོ། །ཉེ་དགས། མ་བྱིན་ན། རྒྱལ་པོ་གསལ་རྒྱལ་གྱི་གྱོད་དུ་བཀྲིའོ། །ཁྱེའུ་ཁྲོས་ཏེ་པ་ནའི་ཐུམ་པོ་འཕངས་པས་རྒྱ་གོགས་སོ། །ཉེ་དགའ་དོགས་ཏེ་རེ་རེ་བཞིན་བརྩིས་བཅུག་པས། ཁྱེའུ་ལ་ཚོང་པའི་ཚོགས་ཀྱིས་ཀར་ཤ་པ་ན་དྲུག་ཅུའི་གཏད་བཅད་པས། ཁྱེའུའི་དད་པ་ཉམས་པའི་སྐབས་དེ་གསོལ་པས། ལྟུང་བ་འདི་བཅས་སོ། །

			པ་ལི། དེ་ནས་ཤཱཀྱའི་དགེ་སྦྱོང་ཉེ་དགས། (རང་གི་ཞལ་ཏ་བ་) ཁྱིམ་པ་དེའི་དྲུང་དུ་ལྷགས་ཏེ་སྨྲས་པ། གྲོགས་པོ། ང་ལ་གོས་ཤིག་དགོས་སོ། །འཕགས་པ། དེ་རིང་ཅུང་ཟད་སྒུགས་ཤིག །དེ་རིང་གྲོང་བརྡལ་གྱི་ཚོགས་འདུ་ཡོད་པས། སུ་རྗེས་སུ་ལུས་པ་ལ་ཀར་ཤ་པ་ན་ལྔ་བཅུའི་གཏད་ཀྱི་ཁྲིམས་བཅས་སོ། །གྲོགས་པོ། དེ་རིང་ཁོ་ནར་བདག་ལ་གོས་སྦྱིན་ཅིག །ཅེེས་སྨྲས་ཏེ་སྐ་རགས་ནས་འཇུས་པས། ཁྱིམ་པ་དེས་ཉེ་དགའ་ལ་གོས་ཉོས་ཏེ་ཕྱིན་པས་ཕྱིས་སོ། །གཞན་དག་གིས་ཁྱིམ་པ་དེ་ལ་སྨྲས་པ། སྦྱིན་བདག །ཁྱོད་ཕྱིས་པ་ཅི་ཡིན། ཁྱོད་ཀྱིས་ཀར་ཤ་པ་ན་ལྔ་བཅུ་ཤོར་རོ། །ཁོས་ཇི་ལྟར་བྱུང་བ་སྨྲས་པས། དེ་དག་གིས་ཤཱཀྱའི་དགེ་སྦྱོང་རྣམས་ནི་དྲེགས་ཤིང་ (arrogant) ཆོག་མི་ཤེས་པ་ (malcontent) དང་། དེ་དག་ལ་བཀུར་སྟི་བྱེད་པའང་སླ་བ་མ་ཡིན་ནོ། །ཁྱིམ་པས་དེ་རིང་ཅུང་ཟད་སྒུགས་ཤིག་ཅེས་སྨྲས་བཞིན་དུའང་དགེ་སློང་ཉེ་དགས་མི་སྒུག་པ་ཇི་ལྟར་རིགས། ཞེས་འཕྱས་པ་དང་། གླེངས་པ་དང་། ཁྱབ་པར་བྱས་སོ། །

			དགག་བྱ་ནི། ལེགས། ཧ་ཅང་བརྟུན་ངས་པ་སྟེ་རྩོལ་བ་དྲག་པས་གཞན་ལ་གནོད་པ་དང་། རང་འདོད་པ་ཆེ་བའོ། ། པ་ལི། དངོས་སུ་མི་གསལ་ཡང་དོན་གྱིས་མཚུངས་སོ། །

			ངོ་ཏི་ནི། ལེགས། བཅས་ལྡན་དགེ་སློང་གིས་གོས་སམ་གོས་ཀྱི་རིན་གྱི་རྙེད་པ་སྦྱིན་བདག་གིས་ཕོ་ཉ་བ་ལ་བསྐུར་ཞིང་། ཕོ་ཉ་བས་ཞལ་ཏ་བ་ལ་གཏད་པའི་དངོས་པོ་དེ་བསྐུལ་བ་དང་བསྡད་པ་དྲུག་ལས་ལྷག་པར་བླངས་པའམ། མ་ལྷག་ཀྱང་སྦྱིན་བདག་གི་སེམས་བསྡུ་བར་ཁས་མི་ལེན་པ་ལས་བླངས་པར་གྱུར་པའི་ལྟུང་བ་དངོས་གཞིའོ། ། པ་ལི། གང་ཟག་གིས་ལོངས་སྤྱད་པར་བྱ་བའི་རིན་གྱི་རྙེད་པ་ཞལ་ཏ་བ་ལ་གཏད་པ་ན། གནང་བའི་གྲངས་ལས་ལྷག་པར་ཞལ་ཏ་བ་ལ་བསྐུལ་བ་བྱས་ཏེ། རིན་གྱི་རྙེད་པ་ (མ་རྩ་) དེ་ལས་དངོས་པོ་ཞིག་ཐོབ་པ་ནི། སྤང་བའི་ལྟུང་བྱེད་དོ། །

			གཞིའི་ཡན་ལག་ནི། ལེགས། སྦྱིན་བདག་དང་ཕོ་ཉ་བ་ཞལ་ཏ་བ་གསུམ་ཀ་ཁྱིམ་པ་ཡིན་པ་དང་། ཐ་སྙད་ལྔ་དང་ལྡན་པ་དང་། ལུས་ཐ་མལ་པར་གནས་པ་དང་། ཞལ་ཏ་བས་སྦྱིན་བདག་གི་སེམས་བསྡུ་བར་ཁས་མི་ལེན་པ་བཅས་ཁྱད་ཆོས་བཞི་ལྡན་དང། གང་བསླང་བའི་དངོས་པོ་ནི།་གོས་སམ་དེའི་རིན་གང་རུང་ཡིན་པ། ཕལ་ཆེར་རུང་བ་དང་། ཚད་དང་ལྡན་པ། སྦྱིན་བདག་གིས་ཕོ་ཉ་བ་ལ་བསྐུར་ཞིང་། ཕོ་ཉ་བས་ཞལ་ཏ་བ་ལ་གཏད་པ་ཡིན་པ་བཅས་སོ། ། པ་ལི། གོས་ཉོ་བྱེད་ཀྱི་རིན་གྱི་རྙེད་པ་ (མ་རྩ་= fund) ཞལ་ཏ་བ་ལ་གཏད་པ་ཡིན་པའོ། །བཙུན་པའི་འགྲེལ་པར། རང་ཉིད་ཀྱི་མཁོ་བའི་ཡོ་བྱད་ཀྱི་རིན་གྱི་རྙེད་པ་དག་ཀྱང་འདིའི་ཡན་ལག་ཡིན་པར་བཤད་དོ། །

			བསམ་པའི་ཡན་ལག་ནི། ལེགས། འདུ་ཤེས་ནི་གཞི་ལ་མ་འཁྲུལ་པ་དང་། ཀུན་སློང་ནི། རང་གི་དོན་དུ་བསྐུལ་བསྡད་དྲུག་ལས་ལྷག་པ་བྱེད་འདོད་པའམ། སྦྱིན་བདག་གི་སེམས་བསྡུ་བར་ཁས་མི་ལེན་པ་ལས་ལེན་པར་འདོད་པ་རྒྱུན་མ་ཆད་པའོ། ། པ་ལི། འདུ་ཤེས་དང་ཀུན་སློང་སྐོར་མི་གསལ་ཞིང་། འདུ་ཤེས་ནི་གཞི་ལ་འཁྲུལ་མ་འཁྲུལ་ཅི་རིགས་ཀྱིས་ཆོག་པ་བསྔོས་བསྒྱུར་གྱི་སྐབས་སུ་གསལ་ལོ། །

			སྦྱོར་བའི་ཡན་ལག་ནི། ལེགས། དངོས་པོ་དེ་ལེན་པར་ཞུགས་པའོ། ། པ་ལི། བསྐུལ་བསྡད་ (promptings) ལྷག་པར་བྱེད་པའོ། །

			མཐར་ཐུག་གི་ཡན་ལག་ནི། ལེགས། ཐོབ་བློ་སྐྱེས་པའོ། ། པ་ལི། བསླངས་པའི་ཡོ་བྱད་དེ་ཐོབ་པའོ། །

			 

			བསྐུལ་བསྡད་ཀྱི་གྲངས་བརྩི་ཚུལ་ནི། ལེགས། བསྐུལ་བའི་སྒོ་དྲུག་པོ་ཐམས་ཅད་ཀྱང་སྦྱོར་བ་གཅིག་གིས་བྱས་ན་ནི། བསྐུལ་བ་གཅིག་ཁོ་ནར་འགྱུར་རོ། །ཞེས་ཊཱིཀྐ་ལས་གསུངས་པས། སྦྱོར་བ་ཐ་དད་པས་ཞུགས་ན་བསྐུལ་བ་ཐ་དད་དུ་འགྱུར་རོ། །ཞེས་མཚོ་ཊཱིཀ་གིས་བསྒྲུབས་སོ། །

			པ་ལི། བཙུན་པའི་འགྲེལ་པ་ལྟར་ན། བསྐུལ་བའི་གྲངས་ནི། འགྲོ་བའི་ (visit) གྲངས་ཀྱིས་མི་བརྩི་ཡི། ཡོ་བྱད་འདོད་པར་སྨྲ་བའི་གྲངས་ཀྱིས་བརྩིའོ། །དེའི་ཕྱིར་གལ་ཏེ་འགྲོ་ཐེངས་གཅིག་ལ་གོས་དགོས་སོ་ཞེས་ལན་གསུམ་སྨྲས་ན། དེ་ནི་ངག་གི་བསྐུལ་བ་གསུམ་དུ་བརྩིའོ། །

			ལེགས། བསྐུལ་བསྡད་དྲུག་གི་གོ་རིམ་ངེས་པ་མེད་ཅིང་། བསྐུལ་གསུམ་བསྡད་གསུམ་དང་། བསྐུལ་གཉིས་བསྡད་བཞིར་བྱེད་ནའང་རུང་མོད། བསྐུལ་བ་གསུམ་ལས་ལྷག་བྱ་མི་རུང་ངོ་། ། པ་ལི། བསྐུལ་བསྡད་གཉིས་ལ་མུ་བདུན་གསུངས་ཏེ། 

			
					1.	བསྐུལ་བ་ ༦  བསྡད་པ་མེད།

					2.	བསྐུལ་བ་ ༥ བསྡད་པ་ ༢།

					3.	བསྐུལ་བ་ ༤ བསྡད་པ་ ༤།

					4.	བསྐུལ་བ་ ༣ བསྡད་པ་ ༦།

					5.	བསྐུལ་བ་ ༢ བསྡད་པ་ ༨།

					6.	བསྐུལ་བ་ ༡ བསྡད་པ་ ༡༠།

					7.	བསྐུལ་བ་མེད། བསྡད་པ་ ༡༢།

			

			འདི་དག་ནི་རུང་བ་ཡིན་ཞིང་། དེ་ལས་ལྷག་པ་བྱ་མི་རུང་ངོ་། །

		

	
		
			༡༡ སྲིན་བལ་གྱི་སྤང་བ།

				གླེང་གཞི་ནི། ལེགས། མཉན་ཡོད་དུ་དགེ་སློང་རབ་ཏུ་མང་པོས་སྲིན་བལ་གྱི་སྟན་བྱས་པ་ལས་སྤང་བའི་ལྟུང་བྱེད་དུ་བཅས་སོ། །

				དགག་བྱ་ནི། ལེགས། འདོད་པ་ཆེ་བ་དང་། དོན་དང་བྱ་བ་མང་བའོ། །

				ངོ་ཏི་ནི། ལེགས། བཅས་ལྡན་དགེ་སློང་གིས་རང་དབང་བའི་སྲིན་བལ་གྱི་སྟན་བྱས་སམ། བྱེད་དུ་བཅུག་སྟེ། བྱེད་པ་མཐར་ཐུག་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། རང་དོན་དུ་སྲིན་བལ་བསྲེས་པའི་ (mixture of silk) ཕྱིང་པའི་སྟན་ནམ། ཕྱིང་པའི་མལ་གཟན་བྱེད་པའམ། བྱེད་དུ་འཇུག་པ་ནི། སྤང་བའི་ལྟུང་བྱེད་དོ། །

			 

				གཞིའི་ཡན་ལག་ནི། ལེགས། སྲིན་བལ་ཡིན་པ་ལ་སོགས་པ་ཁྱད་ཆོས་བརྒྱད་ལྡན་ནོ། ། པ་ལི། རང་དོན་དུ་དམིགས་ཤིང་སྲིན་བལ་བསྲེས་པའི་ཕྱིང་པའི་སྟན་ནམ། ཕྱིང་པའི་མལ་གཟན་གང་རུང་ངོ་། །

				བསམ་པའི་ཡན་ལག་ནི། ལེགས། འདུ་ཤེས་མ་འཁྲུལ་པ་དང་། ཀུན་སློང་ནི་རང་དོན་དུ་སྲིན་བལ་གྱི་སྟན་བྱེད་པར་འདོད་པ་རྒྱུན་མ་ཆད་པའོ། ། པ་ལི། བཙུན་པའི་འགྲེལ་པ་ལྟར་ན། འདིར་ཀུན་སློང་དང་འདུ་ཤེས་གཉིས་ཡན་ལག་མིན་པར་བཤད།

				སྦྱོར་བའི་ཡན་ལག་ནི། ལེགས། རང་གིས་སམ་གཞན་ལ་ངག་གིས་བསྐོས་པས་སྟན་བྱེད་པར་ཞུགས་པའོ། ། པ་ལི། རང་གིས་བྱེད་པའམ་བྱེད་དུ་འཇུག་པ་དང་། གཞན་གྱིས་བྱས་འཕྲོ་རང་གིས་རྫོགས་པར་བྱེད་པའམ། རྫོགས་པར་བྱེད་དུ་འཇུག་པ་གང་རུང་ངོ་། །

				མཐར་ཐུག་གི་ཡན་ལག་ནི། ལེགས། བཀྲམ་པ་རྫོགས་པའོ། ། པ་ལི། རྫོགས་པར་བྱས་ཏེ་ཐོབ་པའོ། ། (ཡང་ན། རང་གིས་བྱེད་པ་ཡིན་ན། རྫོགས་པར་བྱས་པའོ། །)

			 

				པ་ལི། སྲིན་བལ་གྱི་ཕྱིང་པ་ལས་གྲུབ་པའི་བླ་བྲེས་ (canopy) དང་། ས་གདན། ཡོལ་བ། (wall screen) འབོལ་གདན་ནམ་སྟན་ནང་ཚངས་ཅན། (mattress/cushion) པུས་གདན་ (kneeling mat) བཅས་བྱེད་པ་ལ་ནི་ལྟུང་བ་མེད་དོ། ། ལེགས། མོན་དར་དང་། རྩྭ་དུ་ཀུ་ལའི་རས་ལ་སྟན་བྱེད་པ་ལའང་སྤང་ལྟུང་དུ་འགྱུར་བར་ཊཱིཀྐ་ལས་གསུངས་པ་བཅས་སོ། །

		

	
		
			༡༢ བལ་ནག་པོ་འབའ་ཞིག་གི་སྤང་བ།

				གླེང་གཞི། དགག་བྱ། ངོ་ཏི། ཡན་ལག་བརྩི་བ་བཅས་བཅས་པ་གོང་མ་འདྲ་བ་ལ། ཁྱད་པར་ནི་བལ་དཀར་པོ་ཞེས་པའི་ཚབ་ཏུ་བལ་ནག་པོ་ཞེས་སྦྱར་བར་བྱའོ། །འདིར་ལེགས་སྦྱར་དང་པ་ལིའི་ལུགས་གཉིས་ཀ་མཐུན་པ་ལ། མི་འདྲ་བ་ཅུང་ཟད་མཆིས་པ་ནི་འདི་ལྟར། བལ་ནག་པོ་ཞེས་པ་ལ་མཚོ་ཊཱིཀ་ལས། རང་བཞིན་གྱིས་གནག་པ་དང་། སྔོ་བས་གནག་པ་དང་། འདམ་ཁ་དང་། ཁམ་པའོ་ཞེས་པ་བཞི་ལུང་རྣམ་འབྱེད་དྲངས་ཏེ་གསུངས་ཤིང་། སྔོན་པོ་ལ་རང་བཞིན་གྱིས་སྔོ་བས་གནག་པ་དང་། ཕྱིས་སྔོན་པོས་ཁ་བསྒྱུར་བ་གཉིས་ཀ་རུང་བར་རྣམ་འབྱེད་འགྲེལ་ལས་གསུངས་པ་བཀག་སྟེ། བམ་པོ་ལྔ་བཅུ་པས་བཤད་པ་ལྟར། རང་བཞིན་གྱིས་སྔོ་བ་ཡིན་པར་གསུངས་སོ། །

				པ་ལི། འདིར་རྣམ་འབྱེད་ཀྱིས་བསྟན་པའི་བལ་ནག་པོ་ཞེས་པས་ནི། བལ་རང་བཞིན་གྱིས་གནག་པ་དང་། ཚོན་དེས་ཁ་བསྒྱུར་པའི་བལ་གཉིས་ཀ་བསྡུས་སོ། །བཅས་པ་འདིའི་གླེང་གཞིས་འདི་ལྟར། དེའི་ཚེ་བལ་ནག་པོས་སྟན་བྱེད་པ་ནི། མཛེས་ཉམས་དོད་པོར་ (stylish) བརྩིས་པས། དགེ་སློང་གི་སྤྱད་བྱར་མི་འོས་པར་བསྟན་ལ། མཛེས་ཉམས་ཅན་དང་། རྒྱས་སྤྲོས་ཅན་ནམ་བརྗིད་ཉམས་ཅན་ (stylish, luxurious or elegant) གྱི་ཅ་དངོས་རྣམས་དགེ་སློང་གིས་འཚོ་བའི་ནང་བདག་གིར་གཟུང་མི་འོས་པ་འདི་ནི། འདུལ་བའི་འཆར་ཅན་གྱི་བརྗོད་བྱའོ། །ཞེས་འབྱུང་།

		

	
		
			༡༣ ཆ་གཉིས་བསྲེ་བའི་སྤང་བ།

				གླེང་གཞི་དང་དགག་བྱ་སྔར་དང་འདྲ་བ་ལ། ཁྱད་པར་ནི་སྲིན་བལ་གྱི་ཚབ་ཏུ་ཆ་གཉིས་བསྲེ་བ་ཞེས་སྨྲའོ། །

				ངོ་ཏི་ནི། ལེགས། བཅས་ལྡན་དགེ་སློང་གིས་སྟན་གྱི་རྒྱུའི་བཞི་ཆ་གཉིས་བལ་ནག་དང་། དཀར་པོ་དང་། འཁོབ་བལ་བསྲེས་ཏེ་སྟན་བྱེད་པ་གནང་བ་ལས། བལ་ནག་པོ་སྲང་ཕྱེད་ཡན་ཆད་ལྷག་པ་ལས་གྱུར་པའི་ལྟུང་བ་དངོས་གཞིའོ། །

				པ་ལི། དགེ་སློང་གིས་ཕྱིང་པ་ (མལ་གཟན་ནམ་སྟན་) བྱས་པའི་ཚེ། བལ་ནག་པོ་ཆ་གཉིས་ལ་ཆ་གསུམ་པ་དཀར་པོ་དང་། ཆ་བཞི་པ་ཁམ་པ་བཅས་བསྲེ་བར་བྱའོ། །ཞེས་དང་། རང་དོན་དུ་ཕྱེད་ལས་ལྷག་པའི་བལ་ནག་པོས་མལ་གཟན་ནམ་སྟན་གྱི་ཕྱིང་པ་བྱེད་པའམ་བྱེད་དུ་འཇུག་པ་ནི། སྤང་ལྟུང་ངོ་། །

				ཡན་ལག་བརྩི་བ་ནི། ལེགས། ཕལ་མོ་ཆེ་གོང་མ་སྲིན་བལ་གྱི་སྐབས་དང་འདྲ་ཞིང་། པ་ལི། ཡང་དེ་བཞིན་ཡིན་པས་མི་འབྲིའོ། །

		

	
		
			༡༤ ལོ་དྲུག་སྟན་གྱི་སྤང་བ།

				གླེང་གཞི་ནི། ལེགས། མཉན་ཡོད་དུ་དགེ་སློང་རྣམས་ལ་སྟན་མང་པོ་བྱུང་སྟེ། སྟན་འདི་ནི་ཧ་ཅང་རིང་ངོ་། །ཐུང་ངོ་། །དོག་གོ །ཡངས་སོ། །ཞེས་སོགས་ཟེར་ཞིང་བོར་ནས་གཞན་བྱེད་དུ་འཇུད་པས། བྱ་བྱེད་མང་ཞིང་། ལུང་ནོད་པ་དང་། བསམ་གཏན་ལ་གནོད་པས། དོན་ཉུང་ངུ་དག་འཕྱ་བའི་སྐབས་དེ་གསོལ་པས། ལོ་དྲུག་གི་ནང་རོལ་ཏུ་སྟན་གསར་པ་གཞན་བྱེད་ན། སྤང་བའི་ལྟུང་བྱེད་དུ་བཅས་སོ། །

				པ་ལི། དེའི་ཚེ་དགེ་སློང་རྣམས་ཀྱིས་ལོ་རེ་བཞིན་ཕྱིང་པའི་མལ་གཟན་ནམ། ཕྱིང་པའི་སྟན་གསར་པ་བྱས་ཏེ་བལ་སྦྱིན་ཅིག །བདག་ཅག་ལ་བལ་འདོད་དོ། །ཞེས་རྟག་ཏུ་སློང་ཞིང་། རྟག་ཏུ་གོ་བར་བྱེད་དོ། །སྐྱེ་བོ་རྣམས་ཀྱིས་ཤཱཀྱའི་དགེ་སྦྱོང་དག་ནི། ལོ་རེ་བཞིན་ཕྱིང་པའི་མལ་གཟན་ནམ་སྟན་གསར་པ་རེ་བྱེད་ཅིང་། ང་ཚོས་ཕྱིང་པའི་མལ་གཟན་ནམ་སྟན་བྱས་པ་ནི། ཕྲུ་གུས་གཅི་བའམ། བཙོག་པས་སྦགས་པ་དང་། བྱི་བས་འཆའ་རུང་། ལོ་ལྔའམ་དྲུག་གི་བར་འདང་ངོ་། །འོན་ཀྱང་ཤཱཀྱའི་དགེ་སྦྱོང་དག་གིས་ནི། ལོ་རེ་བཞིན་ཕྱིང་པའི་མལ་གཟན་ནམ་སྟན་གསར་པ་རེ་བྱེད་ཅིང་། བལ་སྦྱིན་ཅིག །ང་ཚོ་ལ་བལ་འདོད་དོ། །ཞེས་རྟག་ཏུ་སློང་ཞིང་། རྟག་ཏུ་གོ་བར་བྱེད་དོ། །ཞེས་འཕྱས་པ་དང་། གླེངས་པ་དང་། ཁྱབ་པར་བྱས་སོ། །

				དགག་བྱ་ནི། ལེགས། ཆོག་མི་ཤེས་པ་དང་། དོན་དང་བྱ་བ་མང་བའོ། ། པ་ལི་ན་མི་གསལ་ལོ། །

				ངོ་ཏི་ནི། ལེགས། བཅས་ལྡན་དགེ་སློང་གིས་སྟན་སྔ་མ་བྱས་ནས་ལོ་དྲུག་མ་ལོན་པར། གླིངས་པའི་སྟན་རང་ངམ་བསྐོས་པས་ཟིན་པར་བྱས་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། དགེ་འདུན་ལས་དེ་ལྟར་བྱེད་པའི་གནང་བ་ཐོབ་པ་མ་གཏོགས་པར། སྟན་སྔ་མ་བྱས་ཏེ་ལོ་དྲུག་ལས་ཉུང་བའི་ནང་དུ་རང་དོན་དུ་ཕྱིང་པའི་མལ་གཟན་ནམ་སྟན་བྱེད་པའམ། བྱེད་དུ་འཇུག་པ་ནི། སྤང་ལྟུང་ངོ་། །

			 

				གཞིའི་ཡན་ལག་ནི། ལེགས། གང་ལ་བསྒྲུབ་པའི་དངོས་པོ་ཆོས་དྲུག་ལྡན་དེ་གང་གིས་སྒྲུབ་པའི་རྟེན་ཆོས་གསུམ་ལྡན་གྱིས་སྒྲུབ་པའོ། ། པ་ལི། རང་དོན་དུ་སྤྱད་པར་བྱ་བའི་ཕྱིང་པའི་མལ་གཟན་ནམ་སྟན་གསར་པའོ། །

				བསམ་པའི་ཡན་ལག་ནི། ལེགས། འདུ་ཤེས་དང་ཀུན་སློང་གཉིས་ཡོད་ཀྱང་། པ་ལི། མི་གསལ་ཞིང་། འདུ་ཤེས་ནི་འཁྲུལ་མ་འཁྲུལ་ཅིའང་རུང་བར་བཤད་དོ། །

				སྦྱོར་བའི་ཡན་ལག་ནི། ལེགས། རང་གིས་སམ་གཞན་ལ་ངག་གིས་བསྐོས་པས་གླིངས་པའི་སྟན་ཕྱི་མ་བྱེད་པར་ཞུགས་པའོ། ། པ་ལི། དགེ་འདུན་གྱིས་དེ་ལྟར་བྱེད་པའི་གནང་བ་མ་ཐོབ་ཀྱང་སྟན་སྔ་མ་བྱས་ཏེ། ལོ་དྲུག་མ་ལོན་པར། རང་གིས་སྟན་དེ་ (གསར་པ་) བྱས་པའམ་བྱེད་དུ་འཇུག་པའོ། །

				མཐར་ཐུག་གི་ཡན་ལག་ནི། ལེགས། བཀྲམ་པ་རྫོགས་པའོ། ། པ་ལི། རྫོགས་པར་བྱས་པ་ན། སྟན་དེ་ཐོབ་པའོ། །

				མཚོ་ཊཱིཀ་སོགས་སུ་གནང་བའི་སྤྱི་དོན་རྒྱས་ཙམ་གསལ་ཡང་། པ་ལི་དབྱིན་འགྱུར་མའི་ནང་གནང་བའི་སྤྱི་དོན་ལྟ་བུ་ནི་མེད་དོ། །  ༢༠༡༢་༧་༩ རེས་གཟའ་ཟླ་བ།

		

	
		
			༡༥ མཐོ་གང་གི་སྤང་བ། 

				གླེང་གཞི་ནི། ལེགས། མཉན་ཡོད་དུ་ཚོང་པ་ལྔ་བརྒྱས་དགེ་སློང་རྣམས་ལ་རས་ཡུག་ཆེན་ལྔ་བརྒྱ་ཕུལ་བས། དགེ་སློང་རྣམས་ཀྱིས་གདིང་བ་རྙིང་པ་བུག་རྡོལ་ཅན་དག་ཁང་པ་ཆེན་པོའི་གཙུག་ལག་ཁང་བླ་གབ་མེད་པར་བཞག་པ། སྟོན་པས་གཟིགས་ཏེ། ཁྱིམ་པ་ཤ་ཁྲག་པགས་པ་བཙིར་ནས་སྦྱིན་པ་དང་བསོད་ནམས་བྱེད་པ་དེ་དག་ལ་དགེ་སློང་རྣམས་དྲོད་མི་ཤེས་པ་དང་། སོ་སོར་མི་རྟོག་པར་ལོངས་སྤྱོད་དོ་དགོངས་ནས། ཁ་དོག་མི་སྡུག་པར་བྱ་བའི་ཕྱིར། གདིང་བ་གསར་པ་ལ་གདིང་བ་རྙིང་པ་བདེ་བར་གཤེགས་པའི་མཐོ་གང་གིས་གླན་པར་བྱའོ། །གལ་ཏེ་མི་བྱེད་ན། སྤང་བའི་ལྟུང་བྱེད་དོ། །ཞེས་བཅས་པ་མཛད་དོ། །

				དགག་བྱ་ནི། ལེགས། ང་རྒྱལ་དང་དྲེགས་པ་སྐྱེ་བ་དང་། རང་གི་ཡོ་བྱད་ཆུད་ཟོས་པར་འགྱུར་བའོ། །

				ངོ་ཏི་ནི། ལེགས། བཅས་ལྡན་དགེ་སློང་གིས་གདིང་བ་གསར་པ་ལ་གདིང་བ་རྙིང་པ་བདེ་བར་གཤེགས་པའི་མཐོ་གང་གིས་མ་གླན་པའི་གདིང་བ་གསར་པ་ལ་ལོངས་སྤྱད་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། གདིང་བ་རྙིང་པ་ (felt=ཕྱིང་པའི་སྟན་) ལས་བདེ་བར་གཤེགས་པའི་མཐོ་གང་གིས་མ་གླན་པར། རང་དོན་དུ་གདིང་བ་ (གསར་པ་) བྱེད་པའམ་བྱེད་དུ་འཇུག་པ་ནི། སྤང་བའི་ལྟུང་བྱེད་དོ། །

			 

				གཞིའི་ཡན་ལག་ནི། ལེགས། གང་སྤྱད་པའི་དངོས་པོ་ཆོས་དྲུག་ལྡན་དང་། གང་གིས་སྤྱོད་པའི་རྟེན་ནི། གདིང་བ་རྙིང་པ་དེ་ཙམ་ཡོད་ནའམ། མེད་ཀྱང་རང་གར་བཏང་བ་ཡིན་པའོ། །

				བསམ་པ་དང་། སྦྱོར་བ་དང་། མཐར་ཐུག་བཅས་མཚོ་ཊཱིཀ་ཏུ་གསལ་བ་རྣམས་སླར་ཡང་མི་འབྲི་ཞིང་། པ་ལིའི་གཞུང་དུ་གཞི་བསམ་པ་ཞེས་སོགས་མི་གསལ་མོད། ངོ་བོ་འཇོག་སྐབས། དགེ་སློང་གིས་གདིང་བ་ (felt sitting rug) གསར་པ་བྱེད་པའི་ཚེ། ཁ་དོག་མི་སྡུག་པར་བྱ་བའི་ཕྱིར། གདིང་བ་རྙིང་པ་ལས་བདེ་བར་གཤེགས་པའི་མཐོ་གང་རེ་ཕྱོགས་རེ་ (on each side) ལ་གླན་པར་བྱའོ། །དེ་ལྟར་མ་གླན་པར། གདིང་བ་གསར་པ་བྱེད་པ་ན། དེ་སྤང་བར་བྱ་ཞིང་། གཤག་པར་བྱའོ། །ཞེས་གསལ།

		

	
		
			༡༦ བལ་ཐོགས་པའི་སྤང་བ།

				གླེང་གཞི་ནི། ལེགས། དྲུག་སྡེ་ལས་འཆར་ཀ་ཁྱིམ་དུ་བཞག་སྟེ། གཞན་ལྔ་བལ་ཡུལ་དུ་ཕྱིན་པ་ཉིན་གཅིག་གི་རྗེས་ནས་མི་དགའ་བར་ཚོང་པ་གཞན་དང་ལྷན་དུ་ཕྱིར་ལོག་པའི་ཚེ། བལ་གྱིས་བཀང་བའི་ཚོང་པའི་ཤིང་རྟ་ཆག་པ་དང་། བལ་རྣམས་དྲུག་སྡེ་ལ་སྤྲད་དོ། །དགེ་སློང་གཅིག་གིས་ལྷུང་བཟེད་སོགས་དང་། གཞན་བཞིས་བལ་ཁུར་ཆེན་པོ་གླང་པོ་ཆེ་འདྲ་བ་རེ་ཐོགས་ཏེ། མཐར་གྱིས་མཉན་ཡོད་དུ་ཕྱིན་པ་ལ། དོན་ཉུང་ངུ་དག་འཔྱས་ཤིང་། སྨོད་པའི་སྐབས་དེ་གསོལ་པས། ལྟུང་བ་འདི་བཅས་སོ། །

				པ་ལི། དེའི་ཚེ་ཡུལ་ས་བ་ཐི་ (Savatthi) ལ་འགྲོ་བའི་དགེ་སློང་ཞིག་ཡུལ་ཀོ་ས་ལར་འབྱོར་པ་ན། བལ་ཐོབ་པས། བླ་གོས་ཀྱིས་བལ་གྱི་ཕུང་པོ་བཅིངས་ཏེ་ཁུར་བ་ན། མི་རྣམས་ཀྱིས་མཐོང་སྟེ་སྨྲས་པ། འཕགས་པ། ཁྱོད་ཀྱིས་འདི་ལ་རིན་ཇི་ཙམ་སྤྲད། འདི་ལ་ཁེ་སྤོགས་ཇི་ཙམ་མཆིས། ཞེས་ཀུ་ཏེ་བགྱིས་སོ། །

				དགག་བྱ་ནི། ལེགས། གཞན་མ་དད་པ་སྐྱེ་བ་དང་། དོན་དང་བྱ་བ་མང་བའོ། །

				ངོ་ཏི་ནི། ལེགས། བཅས་ལྡན་དགེ་སློང་གིས་ཁུར་ཚ་བ་མེད་ན་དཔག་ཚད་གསུམ་དང་རྒྱང་གྲགས་གཅིག་ལས་འདས་པར་བལ་ཁུར་ཁྱེར་བ་དང་། ཁུར་ཚ་བ་ཡོད་བཞིན་དུ་དགེ་སློང་རང་གིས་ཁུར་ན་རྒྱང་གྲགས་གཅིག་འདས་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། གོས་སམ་སྣལ་མར་མ་གྲུབ་པའི་བལ་ཁུར་ཏེ། དཔག་ཚད་ (league) གསུམ་ལས་འདས་པ་ན། སྤང་བའི་ལྟུང་བྱེད་དོ། །

			འདིར་གསལ་བཤད་དགོས་པ་ནི། 《སངས་རྒྱས་པའི་འདུལ་ཁྲིམས་》སུ་ (3 leagues = 48 km/30 miles) ཞེས་གསལ་ཡང་། དབྱིན་ཇིའི་ཚིག་མཛོད་ཅིག་ཏུ་ league གཅིག་ལ་ལེ་དབར་གསུམ་དང་། ཀི་ལོ་མི་ཊར་ ༤་༨ ཡོད་ (league = 3.0 statute miles = 4.8 kms) པར་བཤད་པས་བརྟག་དགོས་སོ། །      ༢༠༡༢་༧་༡༦ 

			གཞིའི་ཡན་ལག་ནི། ལེགས། གང་འཁུར་བའི་དངོས་པོ་ཆོས་ལྔ་ལྡན་དང་། གང་དུ་འཁུར་བའི་ལམ་ནི་ས་ལ་བརྟན་པའི་ལམ་དང་། རྒྱང་གྲགས་ཀྱི་མཐའ་ཡིན་པའོ། ། པ་ལི། བལ་ཏེ། ཡོ་བྱད་ (goods) དུ་བྱས་མ་ཟིན་པའི་བལ་ལོ། །འགྲེལ་པར། ༼བྱས་མ་ཟིན་པ་༽དེའི་ཕྱིར། འདིར་བལ་ཞེས་པས་བལ་གྱི་གོས་དང་། བལ་གྱི་སྟན། བལ་གྱི་སྣལ་མ། ཐ་ན་སྐུད་པས་བསྡམས་པའི་བལ་ཡང་མ་བསྡུས་པར་བཤད་མོད། འོན་ཀྱང་ཐ་མ་འདི་ནི་དགེ་སློང་གིས་བླ་གོས་ཀྱིས་བལ་བཅིངས་ཏེ་ཁུར་བའི་གླེང་གཞིའི་བྱུང་བ་དང་འགལ་ལོ། །

			ཡང་འགྲེལ་པས། འདིར་བལ་ཞེས་པ་ནི། ཡོ་བྱད་དུ་བྱས་མ་ཟིན་པའི་བལ་ཉུང་ངུ་དག་ལའང་གོ་སྟེ། དཔེར་ན། རྣ་བ་ན་བའི་ཚེ། རྣ་བའི་ནང་དུ་བརྫངས་པའི་བལ་ཆུང་ལྟ་བུའམ། མི་བཙའ་བའི་ཆེད་དུ་གཅོད་ཀ་ (scissors) ལ་བལ་གྱིས་དཀྲིས་ནས་ཤུབས་སུ་བཅུག་པ་ལྟ་བུ་ཡིན་པས། དངོས་པོ་དེ་དག་དང་བཅས་ཏེ་དཔག་ཚད་གསུམ་ལས་ལྷག་པར་འགྲོ་བ་ལ་དགེ་སློང་གིས་གཟབ་པར་བྱའོ། ། ༼ཞེས་འབྱུང་།༽

			བསམ་པའི་ཡན་ལག་ནི། ལེགས། འདུ་ཤེས་ནི་གཞི་ལ་མ་འཁྲུལ་པའོ། །ཀུན་སློང་ནི་རང་དོན་དུ་བལ་འཁུར་བར་འདོད་པ་རྒྱུན་མ་ཆད་པའོ། ། པ་ལི། བསམ་པ་ (intention) ནི། རྣམ་འབྱེད་ལས། དགེ་སློང་གང་དཔག་ཚད་གསུམ་བགྲོད་དེ། སྡོད་པའི་གནས་རན་པ་ཞིག་མ་རྙེད་པའི་ཚེ། གནས་རན་པ་རྙེད་ཀྱི་བར་བལ་ཁུར་བ་ལ་ལྟུང་བ་མེད་པར་གསུངས་སོ། །དེས་ན་ལྟུང་བ་འདི་ནི། དགེ་སློང་གང་གནས་རན་པ་འཚོལ་བ་ལས་གཞན་པའི་ཀུན་སློང་གིས་དཔག་ཚད་གསུམ་ལས་འདས་པར་བལ་ཁུར་བ་ཁོ་ན་ལ་འབྱུང་ངོ་། །༼ཞེས་སོ། །༽

			སྦྱོར་བའི་ཡན་ལག་ནི། ལེགས། སྦྱོར་བ་ཕྱེད་ཕྱེད་ཉི་མ་ཐ་དད་ཀྱི་བར་དུ་བཅད་པ་མ་ཡིན་པར། སྦྱོར་བ་གཅིག་གིས་རྒྱང་གྲགས་ལས་འདས་པར་ཁུར་ཏེ་འགྲོ་བར་ཞུགས་པའོ། ། པ་ལི། དཔག་ཚད་གསུམ་ལས་ལྷག་པར་རང་གིས་བལ་ཁུར་བ་དེ་སྦྱོར་བ་ཡིན་པར་མ་ཟད། གཞན་ལ་བདག་པའི་འཁོར་ལོ་ (vehicle) འམ། ཐུམ་བུ་ (bundle) རུ་གཞན་གྱིས་མ་ཚོར་བར་བལ་བཅུག་སྟེ། དཔག་ཚད་གསུམ་ལས་ལྷག་པར་ཁུར་འཇུག་པའང་སྦྱོར་བ་ཡིན་ནོ། །

			མཐར་ཐུག་གི་ཡན་ལག་ནི། ལེགས། རྒྱང་གྲགས་ལས་འདས་པའོ། ། པ་ལིའི་ནང་དངོས་སུ་མི་གསལ་ཡང་། དཔག་ཚད་གསུམ་ལས་ལྷག་པར་འདས་པ་གཞག་དགོས་སམ་སྙམ་སྟེ་དཔྱད་པར་བྱའོ། །  ༢༠༡༢་༧་༢༠།

		

	
		
			༡༧ རྨེལ་འཇུག་གི་སྤང་བ།

			གླེང་གཞི། ལེགས། དྲུག་སྡེ་ལས་ཉེ་དགའ་སོགས་ཀྱིས་བལ་ཐོབ་པ་འཆར་ཀ་ལའང་བགོས་ཏེ། འཆར་ཀས་མཉན་ཡོད་དུ་དགེ་སློང་མ་སྐྱེ་དགུའི་བདག་མོ་འཁོར་བཅས་ལ་རྨེལ་བར་བཅོལ་བས། དགེ་སློང་མ་དེ་རྣམས་ལག་པའང་དམར་པོར་གྱུར་པ་གཟིགས་ནས་ལྟུང་བ་འདི་བཅས་སོ། །

			པ་ལི། དེ་ནས་སྐྱེ་དགུའི་བདག་མོ་ཆེན་མོ་ (Mahapajapati Gotami) བཅོམ་ལྡན་འདས་ཀྱི་དྲུང་དུ་ལྷགས་ཏེ། བཏུད་ནས་ཕྱོགས་གཅིག་ཏུ་ལངས་སོ། །དེར་ལངས་པ་ན་བཅོམ་ལྡན་འདས་ཀྱིས་བཀའ་སྩལ་པ། གོ་ཏ་མི། དགེ་སློང་མ་རྣམས་སེམས་གཏད་ཅིང་བརྩོན་ལ་བརྟན་པར་གནས་སམ། གསོལ་པ། བཙུན་པ། དགེ་སློང་མ་རྣམས་ཀྱི་ཁྲོད་དུ་སེམས་གཏད་པ་གང་ནས་འོངས། དགེ་སློང་དྲུག་སྡེ་དག་གིས་དགེ་སློང་མ་རྣམས་ལ་བལ་འཚེད་པ་དང་། འཁྲུ་བ་དང་། རྨེལ་དུ་འཛུད་པས། དགེ་སློང་མ་རྣམས་ཀྱིས་བལ་འཁྲུ་ཞིང་འཚེད་ལ་རྨེལ་ནས། ལྷག་པའི་ཚུལ་ཁྲིམས་ཀྱི་བསླབ་པ་དང་། ལྷག་པའི་ཤེས་རབ་ཀྱི་བསླབ་པ་དང་། ལྷག་པའི་ཏིང་ངེ་འཛིན་གྱི་བསླབ་པ་ལ་གཡེལ་ལོ། །

			དགག་བྱ་ནི། ལེགས། སྔར་འཁྲུར་འཇུག་གི་སྐབས་དང་འདྲའོ། །

			ངོ་ཏི་ནི། ལེགས། བཅས་ལྡན་དགེ་སློང་གིས་དགེ་སློང་མ་ཉེ་དུ་མ་ཡིན་པ་བལ་རྨེལ་དུ་འཇུག་གམ། འཁྲུར་འཇུག་གམ། འཚེད་དུ་འཇུག་པ་ལས་གྱུར་པའི་ལྟུང་བ་དངོས་གཞིའོ། ། པ་ལི། གོས་སམ་སྣལ་མར་མ་གྲུབ་པའི་བལ་དགེ་སློང་མ་ཉེ་དུ་མ་ཡིན་པ་ལས་འཁྲུ་བའམ། འཚེད་པའམ། རྨེལ་དུ་འཇུག་པ་ནི། སྤང་བའི་ལྟུང་བའོ། །

			༼མཇུག་མ་རྫོགས་སོ།། ༢༠༡༣་༣་༢༦ ཉིན་བྲིས་མ་འདི་དག་གློག་ཀླད་དུ་བཅུག་པ་ཡིན།༽

			******************

		

	
		
			མདོ་ཚན་རེ་ལྔའི་སྡོམ་ཐུང་།

			གཉིས་པ་གཞུང་གི་དོན་ལ་རྟེན་ཡན་ལག །

			ཡུལ་དང་ཐ་དད་སྐྱེ་ཚུལ་འདུ་ཤེས་དང་། །

			སེལ་བ་ཡན་ལག་རྣམ་པ་བསྟན་པ་ལྔ། །

			དང་པོར་བསླབ་བསམ་ཚིགས་མཚན་ཡན་ལག་བཞི། །

			༼སྟབས་བདེ་ཕྱིར་འདི་དག་རྨ་སྡོམ་རང་སོར་བཞག །༽

			 

			བསླབ་པ་ཞར་བྱུང་བཅས་པའི་མདོ་བདུན་ནི། །

			༡ཉམས་མ་ཆགས་དང་༢མ་རྫོགས་བླངས་འདས་དང་། །

			༣ཕྱོགས་མཐུན་ཡིད་དང་༤བསླབ་བྱིན་འདྲ་ཉིད་དང་། །

			༥མ་རྫོགས་ཉིད་ཀྱང་༦དེ་ལ་མ་ཡིན་ནོ། །

			༧དགེ་སློབ་མ་ལ་ཡང་ངོ་ཞེས་པ་བདུན། །

			 

			བསམ་པ་སེལ་བར་བཅས་པའི་མདོ་གཉིས་ནི། །

			༡འགྲོ་གཞན་དགེ་སློང་འདུ་ཤེས་ཡོད་པ་ལ། །

			༢མེད་ན་ན་སྨད་ཉིད་དོ་ཞེས་པའོ། །

			 

			ཚིགས་ཀྱི་ཞར་བྱུང་བཅས་པའི་མདོ་བཞི་ནི། །

			༡ཚིགས་སྔར་སྦྱོར་བྱས་༢ཕྱི་མའང་དེ་ལྡན་ཉིད། །

			༣རྫས་བཀག་བཟང་ལའང་དེ་ལྡན་༤འདྲ་ལ་ཡང་། །

			 

			མཚན་གྱི་ཡན་ལག་ཞར་བྱུང་མདོ་དགུ་ནི། །

			༡མཚན་གྱུར་དེའི་ཞིང་༢ན་སྨད་དོན་སྦྱོར་ལས། །

			༣བྱས་པ་དེ་ཉིད་༤ན་སྨད་རང་གི་ཉིད། །

			༥ཞག་བཅུར་མ་ལོན་༦ཞིང་མིན་ཉིད་ལ་ཉམས། །

			༧དེ་ལ་ཉེས་པ་བཅབས་པ་མ་ཡིན་མིན། །

			༨མགུ་སྤྱོད་དོན་མེད་༩འདི་ལ་ཆོ་ག་གྱུར། །

			 

			གཉིས་པ་སྦྱོར་འཇུག་ཡུལ་ལ་མདོ་བཞི་སྟེ། །

			༡དེའི་ཚེ་ལུས་བྱེད་༢གཞན་སྐྱེས་རང་འགྲོ་ཉིད། །

			༣འགྲོ་གཞན་རྣམ་བསྟན་བསད་དང་༤གཞན་ཐོབ་གཞན། །

			 

			གསུམ་པ་སྐྱེ་ལུགས་ཐ་དད་མདོ་བརྒྱད་དེ། །

			༡ཉེས་མེད་ལ་འོང་ཐ་དད་༢བཏང་བ་ཡང་། །

			༣གཅིག་ལ་དུ་མ་བཅས་ལ་དེ་སྙེད་ཉེས། །

			༤དེའི་ཆ་དེར་གཏོགས་༥ཕྱུང་ལ་མཐའ་མིན་ལྷག །

			༦བྱ་བ་དུ་མས་ལྟུང་མིན་༧ཕྱེད་བྱས་ཕྱེད། །

			༨ཁ་ན་མ་ཐོ་ན་སྨད་ཆ་ན་སྨད། །

			 

			བཞི་པ་བསམ་དངོས་བྱེད་པའི་མདོ་དྲུག་ནི། །

			༡ཐེ་ཚོམ་གྱིས་ཞུགས་༢སྦྱོར་ལ་འདུ་ཤེས་ཡིན། །

			༣བསམ་ལ་དེ་ཉིད་༤འཁྲིག་འབྱིན་དེར་མ་ཟད། །

			༥མི་བདེན་ཉན་པོ་༦ཡན་ལག་དང་བླང་ངོ་། །

			 

			ལྔ་པ་སེལ་བར་གཉིས་ཀྱི་དབང་བྱེད་གསུམ། །

			༡འོག་མ་༢དུ་མ་༣མི་ལ་དུད་འགྲོ་ཡང་། །

			 

			གཉིས་པར་གཞི་བསམ་མཐར་སྦྱོར་ཡན་ལག་བཞི། །

			དང་པོ་གཞི་ལ་མདོ་ཚན་བཅུ་གསུམ་སྟེ། །

			༡རྫུ་འཕྲུལ་ཅན་མིན་༢རེག་བྱ་ཉིད་མ་ཉམས། །

			༣ག་ག་ཚིལ་བྱེད་༤སེན་སོགས་གཞན་ལྡན་ཉིད། །

			༥མི་ཡི་འགྲོ་བ་༦རང་བཞིན་ཉམས་པ་མིན། །

			༧མ་ནིང་མཚན་གཉིས་དེ་ལྡན་༨རེག་པ་འདྲ། །

			༩ཕྱི་པ་ཉམས་མ་འཆགས་ཕྱེད་༡༠ཕ་མ་གཉིས། །

			མ་ཉམས་ཉིད་དང་༡༡མཚན་ལྟ་ཁས་བླངས་གཏོགས། །

			༡༢འདིར་གཏོགས་ཁྱིམ་པ་༡༣རབ་བྱུང་རྫས་དག་ལ། །

			 

			གཉིས་པ་བསམ་པ་རང་དོན་གཙོ་ཆེར་ཡོད། །

			གསུམ་པ་གཞི་མཐར་རིག་བྱེད་དོན་གོའོ། །

			བཞི་པ་སྦྱོར་བར་བདུན་ཏེ་༡སྨྲ་པོ་ལ། །

			༢ཡང་དག་ལེན་བྱེད་༣དེ་ནི་སྣོད་ཡིན་༤ངག །

			༥རང་གིའོ་༦བདག་ཉིད་དང་འབྲེལ་༧རང་བསྐོས་ཉིད། །

			རེ་ལྔ་སྡོམ་ཐུང་བསོད་ནམས་དབང་གིས་སྤེལ། །

			༢༠༡༣་༣་༢༡ ཉིན་བྲིས།

